
ዋንጫ ዋንጫ 
ኣፍሪቃ ኣፍሪቃ 

2027 ወጺኡ2027 ወጺኡ

“ኣሕዋትና’ኮ ስፖርት ኣይኰኑን “ኣሕዋትና’ኮ ስፖርት ኣይኰኑን 
ስዒሮም መጺኦም. . .ስዒሮም መጺኦም. . .

ጦብላሕታይ፡ ጦብላሕታይ፡ 
ኣብ ኣብ 

መጻሕፍቲ መጻሕፍቲ 
ታሪኽ ታሪኽ 

ኤርትራኤርትራ

መራሕቲ ህዝባዊት ሪፓብሊክ ቻይናን 
ሪፓብሊክ ቱርኪን ናይ ዮሃና መልእኽቲ ሰዲዶም

ፕረዚደንት ህዝባዊት ሪፓብሊክ ቻይና ሺ ጂንፒንግን ፕረዚደንት 
ሪፓብሊክ ቱርኪ ረሲፕ ጠይብ ኤርዶጋንን፡ ብምኽንያት መበል 
35 ዓመት ጽንብል ናጽነት ኤርትራ፡ ናብ ህዝብን መንግስትን 
ኤርትራ ናይ ዮሃና መልእኽቲ ሰዲዶም።

ኣብ’ቲ ብስም ህዝብታቶምን መንግስታቶምን ዝሰደድዎ 
መልእኽቲ፡ እቶም መራሕቲ፡ ንፕረዚደንት ኢሳይያስ ኣፈወርቂ 
ምሉእ ጥዕና፡ ንኤርትራን ህዝባን ድማ ሰላምን ብልጽግናን 
ተመንዮም።

ፕረዚደንት ሺ ጂንፒንግ ኣብ መልእኽቱ፡ ኣብ ሓድሕድ 
ምክብባርን ምድግጋፍን ንዝተሰረተ ታሪኻውን ሕውነታውን 
ዝምድና ኤርትራን ቻይናን ብምጥቃስ፡ ኣብ ዝሓለፈ 35 ዓመታት፡ 
ህዝቢ ኤርትራ ኣብ መንፈስ ሓራ መስመርን ርእሰ-ምርኰሳን ጸኒዑ 
ኣብ ህንጸትን ልምዓትን ሃገሩ ዝተኸተሎ መስመርን ዘመዝገቦ 
ዓወትን ክብሪ ዝግብኦ ምዃኑ ብምጥቃስ፡ ኣብ መጻኢ ንዝትግበር 
መደባት ዓወትን ኣሳልጦን ተመንዩ።

ፕረዚደንት ረሲፕ ጠይብ ኤርዶጋን ብወገኑ፡ ክልተኣውን 
ብዙሓውን ምትሕግጋዝ ኣብ መንጎ ኤርትራን ቱርኪን፡ ኣብ 
መጻኢ ንክልቲኡ ህዝብታት ብዘርብሕ፡ ኣብ ዝተፈላለየ መዳያት 
ብዝበለጸ ከምዝሰፍሕን ከምዝድልድልን ጽኑዕ  እምነት ከምዘለዎ 
ገሊጹ።

ኣብ ቀንዲ ጎደናታት ኣስመራ 
ባህላዊ ካርኒቫል ቀሪቡ

ብምኽንያት መበል 35 ዓመት 
ጽንብል ናጽነት፡ ትማሊ 19 ግንቦት 
ኣብ ሰዓታት ድሕሪ-ቐትሪ ኣብ ቀንዲ 
ጎደናታት ከተማ ኣስመራ፡ ምዕሩግ 
ባህላዊ ካርኒቫል ቀሪቡ።

እዚ ብምትሕብባር ኮሚሽን ባህልን 
ስፖርትን ምምሕዳር ዞባ ማእከልን 
ተወዲቡ ብተሳትፎ 13 ንኡሳን 
ዞባታት ዝተኻየደ መደብ፡ ባህላዊ 
ኣልባሳትን ትልሂትን ትሽዓቲአን 
ብሄራት ኤርትራ ዘንጸባርቕ ኰይኑ፡ 
ካብ ጎደና ሰማእታት ተበጊሱ፡ ብጎደና 
ሓርነት ኣቢሉ ኣብ ሜዳ ባሕቲ 
መስከረም’ዩ ተዛዚሙ።

ኣብ ሜዳ ባሕቲ መስከረም ኣብ 
ዝተኻየደ፡ ብስነ-ጥበባውን ባህላውን 
መደባት ዝተሰነየ ስነ-ስርዓት፡ ዋና 
ዳይረክተር ክፍሊ ባህልን ስፖርትን 
ዞባ ማእከል ኣቶ ኣስመሮም ጸጋብርሃን 

ኣብ ዘስመዖ ቃል፡ ብሓርበኛዊ 
ተጋድሎናን ብክቡር መስዋእትናን 
ዝረኸብናያ ናጽነት ዋላ’ኳ ብፍቕዲ 
35 ዓመታት እንተገበረት፡ እቲ ንስለኣ 
ዝተኻየደ መሪር ገድልን ዝተኸፍለ 
መስዋእትን ግና ናይ ትማሊ ዘይርሳዕ 
ታሪኻዊ ፍጻመ ከምዝዀነ ኣብሪሁ።

ህዝቢ ዞባ ማእከል በዓል ናጽነቱ 
ብኽብ ዝበለ ድምቀት ንምብዓል 
ዘድሊ ምድላዋት ክገብር ምጽንሑ 
ዝሓበረ ኣቶ ኣስመሮም፡ ብተሳትፎ 
ልዕሊ 13 ሽሕ ህዝብን ኣስታት 2 
ሽሕ መንእሰያትን ዝቐረበ ምርኢት 
ባህላዊ ካርኒቫል፡ ናይ’ዚ መርኣያ 
ከምዝዀነ ሓቢሩ።

ኣብ’ቲ ብትልሂት ዝተሰነየ ባህላዊ 
ምርኢት፡ ገዳይምን መንእሰያትን 
ስነ-ጥበባውያን ዘቕረብዎ ሓድሽን 
ድግማን ደርፍታት ቀሪቡ።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቍ.ስ 116266 / 201820 (256)

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ሙሴ ገ/እግዚኣብሄር

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.113395-07588045

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ
ፋጥና ኣድም

ሸፈነ ኣገልግሎት መራኸቢታት ንምስፋሕ፡ ልዕሊ 35 ቢልዮን ናቕፋ 
ወፍሪ ከምእተገብረ ተገሊጹ

ካብ 1991 ክሳብ 2026 ኣብ ጽላት 
መራኸቢታት ብዝተገብረ ናይ ልዕሊ 
35 ቢልዮን ናቕፋ ገዚፍ ወፍሪ፡ 
ጂኦግራፊያዊ ሸፈነ ኣገልግሎት ቴለፎንን 
ኢንተርነትን ንምስፋሕ ኣድማዒ ስራሕ 
ከምእተዓመ ተገሊጹ።

ሚኒስተር መጐዓዝያን መራኸቢታትን 
ኣቶ ተስፋስላሴ ብርሃነ ንኤሪና ኣብ 
ዝሃቦ ሓበሬታ፡ ዝኣረገን ግዜኡ ዝሓለፈን 
መሳርሒታት መርበብ ኣገልግሎት 
ቀዋሚ ቴለፎን ብሓድሽ ምትካእ፣ 
ምትካል ንመርበባት ተንቀሳቓሲን 
ቀዋሚን ቴለፎናት ዘገልግል ትሕተ-
ባይታዊ መስመራት ምውዳድ፣ 
184 ታወራትን ምስኡ ዝኸይድ 
መሳርሒታትን ትሕተ-ቅርጽን ምትካል፣ 
ከምኡ’ውን ምትእትታው ኢንተርነትን 
በብእዋኑ ምስፍሑን፡ ካብ’ቲ ቀንዲ 

ከምዝዀነ ኣብሪሁ። 
በዚ መሰረት፡ ኣብ ከተማታት ኣቑርደትን 

ዓዲ-ዃላን ሓድሽ ትሕተ-ባይታዊ 
መስመራት ቴለፎን ክዝርጋሕ ከሎ፡ ኣብ 
ዓሰብ ዝነበረ ብሓድሽ ከምእተተክአ፣ 
ከምኡ’ውን ኣብ ከተማታት ደቀምሓረ፡ 
ከረን፡ ባጽዕ፡ ተሰነይን ዓዲ-ቐይሕን 
መዓስከር ሓይሊ ባሕሪን ተመሳሳሊ ናይ 
ምጽጋንን ምሕዳስን መስመራት መደባት 
ከምእተተግበረ፣ ኣብ ከተማ ኣስመራ ድማ 
ኣብ ከባቢታት ኣኽርያ፡ ዕዳጋ-ሓሙስ፡ 
ሓዝሓዝ፡ ምህራም-ጭራን ማእከል-ከተማን 
ብጠቕላላ ኣስታት 73 ኪሎ-ሜተር ዝሽፍን 
ሓድሽ መስመራት ከምእተዋደደ ገሊጹ።

ኣብ ኣገልግሎት ተንቀሳቓሲ ቴለፎን 
ብዝተገብረ ወፍሪ፡ ጂኦግራፊያዊ ሸፈነ 
90 ሚእታዊት በጺሑ ምህላዉ ዝሓበረ 

ሚኒስተር ተስፋስላሴ፡ ምስ ትጽቢት ሃገርን 
ህዝብን ዝሳነን ዝስጉምን፣ ንሃገራውን 
ኣህጉራውን መራኸቢታት ዘገልግል 
ዘመናዊ ቴክኖሎጂ ከምዝህሉ ንምግባር 
ብቐጻሊ ይስራሕ ከምዘሎ ኣነጺሩ።
ኣብ 2001 ብፍርቂ ሜጋ-ባይት 

ዝጀመረ ፍጥነት ኣገልግሎት ኢንተርነት፡ 
ኣብ ዝሓለፈ 10 ዓመታት ናብ 1,536 
ሜጋ-ባይት ከምዝዓበየን ናብ ራብዓይ 
ወለዶ (4G) ተኣትዩ ከምዘሎን ብምግላጽ፡ 
ኣብ ምሕድግ ዝበለ ቦታታት ተደኲነን 
ዘለዋ ከተማታትን ሓውሲ ከተማታትን 
ብ‘ዋይ-ፋይ’ ኣገልግሎት ኢንተርነት 
ከምዝረኽባ ንምግባር ዝተጀመረ ዕዮ 
ኣብ መፈጸምታ ከምዝበጽሐ፣ ከምኡ’ውን 
ንተመራመርትን ንውሱን መዓልታት 
ኣገልግሎት ኢንተርነት ንዝሓቱን፡ ኣብ 
ቅጺ ዝተመርኰሰ ኣገልግሎት ክወሃብ 

ከምዝጀመረ ኣብሪሁ።

እቲ ጽላት ሓያሎ ብድሆታት 
ከምዘለዎ ጠቒሱ ድማ፡ ‘ታወራት’ 
ንምትካል ዝሓቶ ትሕተ-ቅርጺ 
መጐዓዝያ፣ ከምኡ’ውን ሓውሲ-
ምድረበዳዊ ቅርጺ መሬትን 
ብርቱዕ ሙቐትን ካብ’ቶም 
ቀንዲ ምዃኖም ብምጥቃስ፡ ነዚ 
ኹሉ ተጻዊሮም ተበጺሑ ንዘሎ 
ደረጃ ክዉን ንዝገበሩ ሞያውያን 
መንእሰያት መጒሱ።

ሚኒስተር ተስፋስላሴ ኣብ 
መወዳእታ ንናይ መጻኢ ውጥን 
ስራሕ ኣመልኪቱ ኣብ ዝሃቦ 
ሓበሬታ፡ ምስ ምዕባለ ቴክኖሎጂ 
ብምስጓም ነቲ ኣገልግሎት ንምምዕባል 
ብቐጻሊ ከምዝስራሕ ብምሕባር፡ ኣብ 
ንኡስ ዞባ ኣርዓታ - ማእከል ደንካልያን 

ጋዴን - ንኡስ ዞባ ደቀምሓረን ካልኦትን 
ከባቢታትን ታወራት ናይ ምትካል መደብ 
ከምዘሎ ገሊጹ። 

ባህርያዊ ፈሳሲ ድዅዒ፡ ደራኺ ተራ ይጻወት 
ከምዘሎ ተሓቢሩ

ኣብ መላእ ሃገር ዝርከቡ ሓረስቶት፡ 
ተጠቀምቲ ናይ’ቲ ኣብ ውሽጢ ሃገር ካብ 
ተረፍ-ዓሳን ጻህያይ ባሕርን ዝምስራሕ 
ባህርያዊ ፈሳሲ ድዅዒ ንክዀኑ ሓያል 
ጻዕሪ ይካየድ ከምዘሎ፡ ህዝባዊ ርክባት 
ሚኒስትሪ ሕርሻ ሓቢሩ። 

እዚ ብምውህሃድ ሚኒስትሪታት ሕርሻን 
ሃብቲ ባሕርን ዝዳሎ ዘሎ ባህርያዊ ፈሳሲ 
ድዅዒ፡ ናብ ኩለን ንኡሳን ዞባታት 
ተዘርጊሑ ምህላዉ ዝሓበረ እቲ ጸብጻብ፡ 
ድሮ እወታዊ ፍረ ይህብ ከምዘሎ 
ኣረጋጊጹ።

ኣብ ዞባ ማእከል ዝርከቡ ሓረስቶት ድሮ 
ኣብ ጥቕሚ የውዕሉዎ ብምህላዎም፡ ኣብ 
ምኽዕባት ምህርቲ እወታዊ ተራ ይጻወት 
ከምዘሎ፡ ክኢላ ልምዓት ብቝሊ ወ/ሮ 
ኣባዲት ዓንደማርያም ሓቢራ።

ካብ ተጠቀምቲ ባህርያዊ ፈሳሲ ድዅዒ 
- ሓረስታይ ዳኒኤል ግርማይ ኣብ ዝሃቦ 
ርእይቶ፡ ፈሳሲ ድዅዒ ኣብ ሕርሻዊ 
ንጥፈታቶም ኣዝዩ ሓጋዚ ምዃኑ 
ብምግላጽ፡ ብቐንዱ እቶታውነት ኣብ 
ምዕባይን ባልዓት ኣብ ምርሓቕን ሓጋዚ 
ስለዝዀነ፡ ሓረስቶት ብግቡእ ክጥቀሙሉ 

ተላብዩ።
ሚኒስትሪ ሕርሻ ኣብ መወዳእታ፡ ኣብ 

መላእ ሃገር ዝርከቡ ሓረስቶት - ነዚ 
እቶታውነት ዘኻዕብት ባህርያዊ ፈሳሲ 
ድዅዒ፡ ኣብ ጥቓኦም ካብ ዝርከብ ቤት-
ጽሕፈት ወይ ነቝጣ ሕርሻ ክረኽቡዎ 
ከምዝኽእሉ ገሊጹ። 

ኣብ ከተማ ባጽዕ ተደኲና እትርከብ 
ፋብሪካ ምምስራሕ ባህርያዊ ፈሳሲ ድዅዒ 
- ዓብዱር፡ ኣብ ወርሒ ኣስታት 70 ሽሕ 
ሊትሮ ናይ ምፍራይ ዓቕሚ ከምዘለዋ፡ 
ጸብጻባት ሚኒስትሪ ሃብቲ ባሕሪ የነጽር።

ኣስመራ - ብምኽንያት መዓልቲ 
ናጽነት ስእላዊ ምርኢት ተኸፊቱ

ብምኽንያት 24 ግንቦት - መዓልቲ 
ናጽነት ኤርትራ፡ ብመኰነን ሓበሬታን 
ጎስጓስን ሚኒስትሪ ምክልኻል ዝተወደበ፡ 
ምስ ታሪኽ ዝተፈላለየ ዓይነታት ስፖርት 
ሃገርና ዘላሊ ስእላዊ ምርኢት፡ ብ18 ግንቦት 
ኣብ ኣስመራ - ጎኒ ምምሕዳር ዞባ ማእከል 
ተኸፊቱ።

ኣብ’ቲ ብሓለቓ ጠቕላሊ ስታፍ 
ሚኒስትሪ ምክልኻል - ጀነራል ፊሊጶስ 
ወልደዮውሃንስ ዝተኸፍተ ስነ-ስርዓት፡ 
ሚኒስተራት ዝርከብዎም ላዕለዎት ሰበ-
ስልጣን መንግስትን ግንባርን፡ ከምኡ’ውን 

ዕድመ ዝተገብረሎም ኣጋይሽን 
ስፖርታውያንን ተረኺቦም ነይሮም።

ኣብ’ዚ ንመበል 3ይ ግዜ ዝቐርብ ዘሎን 
ክሳብ 26 ግንቦት ክፉት ኰይኑ ዝቕኒን 
ስእላዊ ምርኢት፡ ንጉዕዞ ኣስታት 100 
ዓመታት ታሪኽ ስፖርት ኣብ ሃገርና 
ዝድህስስ ልዕሊ 300 ስእልታት ቀሪቡ’ሎ።

መኰነን ሓበሬታን ጎስጓስን ሚኒስትሪ 
ምክልኻል፡ ኣብ ዝሓለፈ ዓመት’ውን ምስ 
ስዉኣት ስፖርታውያን ዘላሊ ስእልታት 
ንምርኢት ኣቕሪቡ ከምዝነበረ ዝዝከር’ዩ።

ማእከል ደንካልያ - ሓደጋ ባርዕ ዕንወት ኣውሪዱ
ኣብ ምምሕዳር ከባቢ ኣፋምቦ - 
ንኡስ ዞባ ማእከል ደንካልያ ብ13 
ግንቦት ኣብ ሰዓታት ድሕሪ-ቐትሪ 

ፎሮ - ጽበት ክፍልታት ትምህርቲ ንምቅላል
 ተበግሶ ተወሲዱ

ኣብ ንኡስ ዞባ ፎሮ - ነበርቲ 
ምምሕዳራት ከባቢ ኩምሆለን ገደም-
ላሓዜንን፡ ገንዘቦምን ጒልበቶምን 
ኣወሃሂዶም፡ ኣብ ቤት-ትምህርቲ 
መባእታን ማእከላይን ደረጃ ላሓዜን 
ብልዕሊ 350 ሽሕ ናቕፋ ተወሳኺ 
ክፍልታት ሃኒጾም።

ብ17 ግንቦት ኣብ ዝተኻየደ ናይ 
መመረቕታ ስነ-ስርዓት፡ እታ ኣብ 
1995 ናይ መባእታ ትምህርቲ 
ኣገልግሎት ዝጀመረት ቤት-ትምህርቲ፡ 
ኣብ 2011 ናብ ማእከላይ ደረጃ 
ብምስግጋራ ጽበት ከጋጥም ምጽንሑ 
ብምሕባር፡ ነዚ ጸገም’ዚ ንምቅላል እቲ 
ተበግሶ ከምእተወስደ ተሓቢሩ።

ሓላፊ ጨንፈር ትምህርቲ ዞባ 
ሰሜናዊ ቀይሕ ባሕሪ መምህር ረሺድ 
መሓመድ-ዑስማን ብግደኡ፡ ትምህርቲ 
ኣብ ኤርትራ ሰብኣዊ መሰል ስለዝዀነ፡ 
ሚኒስትሪ ትምህርቲ ነዚ መርሓ’ዚ 

ዝተኸስተ ሓደጋ ባርዕ፡ ኣብ ንብረት 
ዕንወት ከምዘውረደ፡ ወኪል ኤሪና 

ምርኩስ ብምግባር ናብ ኩሉ ከባቢታት 
ንምብጽሑ ሓያል ጻዕሪ የካይድ 
ከምዘሎ ብምሕባር፡ ዝጐደለ ንምምላእ 
ብኮም ደረጃ ዝውሰድ ተበግሶታት 
ክድፋኣሉ ተማሕጺኑ።

ኣመሓዳሪ ንኡስ ዞባ ፎሮ ኣቶ 
ዑስማን ዓራፋ ድማ፡ እቲ ብምውህሃድ 
ክልተ ምምሕዳራት ከባቢ ዝተተግበረ 
ኣብነታዊ ስራሕ፡ ኣብ ትምህርቲ ንዘሎ 
ንቕሓት ሕብረተሰብ ዘጒልሕ ምዃኑ 
ብምጥቃስ፡ ምምሕዳር ንኡስ ዞባ 
ዓቕሙ ዘፍቅዶ ሓገዝ ከምዝገብር 
ኣረጋጊጹ።

እቲ ኣጋጣሚ፡ ተመሃሮ ብዘቕረብዎ 
ስነ-ጥበባዊ መሰናድኦታት ደሚቑ 
ነይሩ።

እዚ ከም’ዚ’ሉ እንከሎ፡ ኣብ ዞባ 
ማእከል - ንኡስ ዞባ ጋላ-ነፍሒ፡ ነበርቲ 
ምምሕዳር ከባቢ ጉልዒ ዝጸንሖም 
ጸገም ኣገልግሎት ቅድመ-ትምህርቲ 

ዜና

ርሑስ ቅንያት ናጽነት 
እናተመነና፡ ካብ ሰዓት 9 ቅ.ቀ 
ጀሚሩ ኣብ ዝቕጽል ዕለታዊ 
መደባትና ነዚ ክቡር ዕለት 
ዘጉልሕ ትሕዝቶታት ክህልወና 
እዩ።

መደብ ተለቪዥን (ሰሉስ) 
ዕለት 20/05/2026

ንምፍታሕ፡ ገንዘቦምን ጉልበቶምን 
ኣወሃሂዶም ብኣስታት 200 ሽሕ ናቕፋ 
ዝሰርሕዎ 4 ክፍልታት፡ ብ18 ግንቦት 
ተመሪቑ።

ርእሰ-መምህር መባእታ ቤት-ትምህርቲ 
ትኹል መምህር ጀሚል ሰይድ ኣብ 
ዘስመዖ ቃል፡ እቲ መስርሕ ህንጸት ካብ 
ወርሒ ጥቅምቲ 2025 ከምዝተጀመረ 
ብምጥቃስ፡ ነበርቲ ንዝገበርዎ ኣበርክቶ 
መጒሱ።

ሓቢሩ።
በቲ ካብ ሓንቲ ትካል ዝነቐለ ባርዕ 
ሓዊ፡ ኣብ ኣስታት 20 ትካላትን መንበሪ 
ኣባይትን ከቢድ ክሳራ ከምዘስዓበ፡ 
መርማሪ ፖሊስ 3ይ መደበር ፖሊስ 
ኣቶ ሊባኖስ ብርሃነ ገሊጹ።

ጠንቂ ናይ’ቲ ሓደጋ ኣብ ምጽራይ 
ከምዝርከብ ብምጥቃስ፡ እቲ ኣባይቲ 
ብዕንጸይቲ ዝተሰርሐን ዝተለጋገበን 
ብምዃኑ፡ ነቲ ባርዕ ዝያዳ ከምዘጋደዶ 
ኣፍሊጡ።
ኣዛዚ 3ይ መደበር ፖሊስ ምኽትል 

ተለንተ ተኽለማርያም ተኪኤ ብወገኑ፡ 
እቲ ኩነታት ከቢድ ከምዝነበረ 
ብምግላጽ፡ ነቲ ባርዕ ኣብ ተሕቲ 
ምቁጽጻር ንምእታው ብህዝብን 
ሰራዊትን ንዝተራእየ ተወፋይነት 
መጒሱ።

ፍረ ጽንዓት ኣብ ቅንያት ናጽነትፍረ ጽንዓት ኣብ ቅንያት ናጽነት
ER MEDIA

  

 መበል 35 ዓመት በዓል ናጽነትን 
ሓርነትን “ጽንዓትና ዋሕስና!” ኣብ 
ትሕቲ ዝብል ቴማ ይኽበር ኣሎ። 
ብርግጽ ድማ ኣብዚ ዝተሓላለኸ ቁርቁስን 
ቅልውላውን ግጥምን ህልኽን ዝሰፈኖ 
ዞባ ኴንና፡ ውሽጣዊ ሰላምናን ርግኣትናን፣ 
ልኡላውነትናን ዶባትናን ከነውሕስ 
ምኽኣልና ውጽኢት ዘይክማህ ጽንዓትና 
እዩ። 

 ቀንዲ መለክዒ ናይ ሓይሊ ንዘረጋገጽካዮ 
ዓወት ክሳብ ክንደይ ትዕቅቦ’ዩ። ንኣብነት 
ኣብ ወተሃደራዊ ግጥማት፡ ኣብ ሓደ 
ግጥም፡ ሓደ ወገን ሰፊሕ ቦታታት 
ክሕዝ ይኽእል ይኸውን። እንተኾነ ግን 
ክዕቅቦ ይኽእል’ዶ፧ ነቲ ዘረጋገጾ ዓወት 
ክዕቅቦ እንተዘይክኢሉ ብቕልጡፍ’ዩ 
ዝኸስሮ። ህዝብና ብመሪሕነት ሰውራኡ 
ዘካየዶ ህዝባዊ ሓርነታዊ ኲናት 
ወተሃደራዊ ውግኣት ጥራሕ ዘይኮነስ፡ 
ምስ ምዕባለታት ሜዳ ዝኸይድ ፖለቲካዊ 
መስርሕ እውን ዘጠቓለለ እዩ ነይሩ። 
ሰፊሕ ህዝባዊ ደገፍ ዘማመቖ፡ ወትሩ 
እናተሓደሰ ዝኸይድ፡ መንእሰያት ካብ 
ክልቲኡ ጾታታት ብቐጻሊ እናተሳተፉዎ፡ 
ነዊሕ መስርሕ ሓሊፉ ናብ ምሉእ ዓወት 
ዝበጽሐ ሓርነታዊ ኲናት እዩ ዝነበረ።

ገዛእቲ ስርዓታት ኢትዮጵያ “ነቲ 
ኤርትራ መሬታ እምበር ህዝባ 
ኣየድልየናን’ዩ” ዝብል ፖሊሲኦም 
ንምትግባር ህዝብን መሬትን ናይ ምብዳም 
ፖሊሲ ብምኽታል ኣብ ኤርትራ ኣብ 

ከምቲ ስነ ጥበባዊ ተጋዳላይ 
ሰለሙን ጸሃየ ኣብታ “ሳሕል” 
እትብል ህብብቲ ግጥሙ፥ 

‘ሳሕል ሓቂ፡ ሳሕል ሓይሊ‘ሳሕል ሓቂ፡ ሳሕል ሓይሊ
ሓቂ ብዘይ ሓይሊሓቂ ብዘይ ሓይሊ
ሓይሊ ብዘይ ሓቂሓይሊ ብዘይ ሓቂ
ሳሕል ነይምኾንኪ’ሳሕል ነይምኾንኪ’

   ብምባል ንሚዛንን ውህደትን 
ሓቅን ሓይልን ዝገለጾ፡ ኣብ 
ኣህጉራዊ ዝምድናታት’ውን ሓንቲ 
ሃገር፡ ህላወኣን ረብሓኣን ብቐዋምነት 
ከተውሕስ እንተኾይና፡ ኣብ መንጎ 
ቅኑዕ መርገጺ ምሓዝን ነብስኻ 
እትከላኸለሉ ሓይሊ (ዝያዳ ድማ 
ረቂቕ ሓይሊ) ምውህላልን ሚዛናዊ 
ውህደት ክትፈጥር ኣለዋ። ኤርትራ 
ሓቂ ኢላ ንዝሓዘቶ መትከልን 
ኣካይዳን ‘ኣይፍኑን’ ስለ ዝበለት 
ሓጥያት ተቖጺሩ፣ ንነዊሕ ዓመታት 
ግዳይ ፖለቲካዊ ውዲታትን 
ኢፍትሓዊ እገዳታትን ኮይና ድሕሪ 
ምጽናሕ፡ ሎሚ ኣብ ቅንያት መበል 
35 ዓመት ጽምብል ናጽነታ፡ “እገዳ” 
ክለዓለላ ምዃኑ ዝሕብር ሕሹኽታ 
ይስማዕ ኣሎ። 

    እቲ ልክዕ መልሲ፡ ቀደሙስ 
መዓስ ግቡእ ነይሩ፧ መዓስ 

 ዓስቡ ንርኣዮ

  ጉጅለ ብልጽግና ባዕሉ ብዝኣጉዶ ሓዊ እናተለብለበ ብቕልጡፍ 
ይቕምርር ኣሎ። ነዊሕ ኣብ ዘይኮነ ግዜ፡ ከም ፖለቲካዊ ሓይሊ ታሪኹ 
ከኽትም ምዃኑ ድማ፡ ህልዊ ኩነታት ኢትዮጵያ ኣፍ ኣውጺኡ ይነግር 
ኣሎ። 

   ብልጽግና፡ ባዕሉ ብዝፈጸሞ ስትራተጂያዊ ጌጋታት’ዩ፡ ርእሰ-ቅትለት 
ፈጺሙ ዝሰናበት ዘሎ። እዚ ኣብ ታሪኽ ሓድሽ ኣይኮነን። ጠንቂ 
ውድቀት ፖለቲካውያን ሓይልታት፡ ኩሉ ሳዕ ዘይብቑዕነት እዩ። ብልጽግና 
ቀደሙ’ውን ብማይ ሓይሊ (ኢንፊዩዥን) ሓደስቲ ጐባልል ዞባና ቁሩብ 
ተሳልዩ እምበር፡ ንህዝቢ ኢትዮጵያ ኮነ ነቲ ‘ይውክሎ’የ’ ዝብል ህዝቢ 
ኦሮሞ ዝምጥን ዕላማ ኮነ ብቕዓት ኣይነበሮን። ተዀብቲ ንባዕሎም ኣብ 
መዋጥር ምስ ተሸሙ ድማ፡ ዋናኡ ከም ዝጠፍኦ ከልቢ ጭራኡ ደጒሉ 
ኣብ ተነጽሎን ቀባሕባሕን ዝርከብ ጉጅለ እዩ።

   ጠንቂ ውድቀትን ሕልፈትን ብልጽግና፡ ካብ ህዝብታት ኢትዮጵያን 
ማሕበረሰብ ዓለምን ዝተሰወረ ኣይኮነን። ኣብዘን ዝስዕባ  ሰለስተ ነጥብታት 
ጠሚርካ ምግላጹ ይከኣል፦
1) ዕብለላ ሓደ ወገን ንምርግጋጽ ዝተኸተሎ ዓሌታዊ፡ ከፋፋሊን ኣናቛቲን 
ፖለቲካ፣ ከም ኣካል ናይዚ ፖሊሲ’ዚ ኣብ ልዕሊ ገዛእ ህዝቡ ዝኣወጆ 
ኲናትን ኣበየ ከባቢኡ ዘጋጥሞ ዘሎ ወተሃደራዊ ስዕረትን፣ 

2) ንጉሒላታት ውሽጢን ግዳምን ሰፊሕ ባይታ ዝፈጠረ፡ ብጸቕጢ 
ግዳማውያን ሓይልታት ዝተኣታተወ ግጉይ ቁጠባዊ ፖሊሲታትን ብልሽው 
ምሕደራን ኣብ መነባብሮ ህዝቢ ፈጢሩዎ ዘሎ ምረት፣

3) ኣብ ክንዲ ናብ ሰናይ ጉርብትናን ሓባራዊ ዕብየትን ምቁማት፣ ትኳቦ 
ሰኒቕካ ዞባዊ ጎብለል ናይ ምዃን ጥሙሕ፣ ነብስኻ ዘይምእማን፡ ኣብ 
ሓይልታት ግዳም ምምርኳስ፣ ንረብሓታቶም ምኽዳም፣
   ቀታል-ብልጽግና እዚ ስትራተጂያዊ ጌጋታት’ዚ ምዃኑ ንኹሉ ንጹር 
እናኾነ ተወርሶኣዊ ሕማም ደጊሱ፡ እዚ ጉጅለ’ዚ እውን በቲ ሓቀኛ ጠንቂ 
ውድቀቱ ክእመን ኣይደለየን። ልክዕ ከም ዝሓለፉ ስርዓታት ኢትዮጵያ 
ጠንቂ ውድቀቱ ኤርትራ ምዃና ንምእማን፡ ጽዑቕ ዘመተ ተተሓሒዙዎ 
ይርከብ። ‘ድሕረይ ሳዕሪ ኣይትብቈል’ ብዝዓይነቱ ሕስድና ድማ፡ ኣብ 
መንጎ ህዝብታት ኤርትራን ኢትዮጵያን፡ ንወለዶታት ዘይዓርፍ ግጭት 
ወሊዑ ንምሕላፍ፡ ቀደም ብሕግን ታሪኽን ዝተዓጽወ ጉዳይ ኣፍደገ 
ባሕሪ ኣልዒሉ፡ ነቲ ዝፈንፈኖ ህዝቢ ኢትዮጵያ፡ “ደቂስካ ኣይትሕደር” 
ዝዓይነቱ ናይ ተስፋ ምቑራጽ መርዝታቱ ክተፍኣሉ ይውዕል ኣሎ። እቲ 
ዕላማ ንጹር እዩ። ናይ ዕጽዋን ክርደናን ጭኑቕ ስነኣእምሮ ብምፍጣር፡ 
ህዝቢ ኢትዮጵያ “ባሕሪ” መፍትሕ ኩሉ ሽግራት ገይሩ ንክወስዶ ብጻዕቂ 
ምጉስጓስ፣ በዚ መገዲ’ዚ ኣቓልቦ ካብ ውሽጢ ናብ ግዳም ምቕናዕ’ዩ። ናብ 
ህዝቢ ኢትዮጵያ ከምዚ ዓይነት መርዚ እናተፍአ ከኣ፡ በቲ ካልእ ወገን 
ንማሕበረሰብ ዓለም ‘ኣብ ውግእ ከይንኣቱ ዕረቑና’ ብዝብል ምሕጽንታ 
ኣብዚ ናይ ጻዕረ-ሞት ጸወታ ምጽንባር ምስኡ ሓቢሩ ሒዙዎ ዘሎ ዕላማ 
እዩ።

   ጉጅለ ብልጽግና፡ ኣብ ውሽጢ ኢትዮጵያ ዘካይዶ ዘሎ ዘመተ እውን 
ብተመሳሳሊ ዘገርም እዩ። ብሓደ ሸነኽ ሃዋርያ ሰላም መሲልካ ለይቲን 
መዓልቲን ንብዓት ሓርገጽ ምንባዕ፣ በቲ ካልእ ዝስልጥን ዘሎ ብዝሒ 
ወተሃደር ኣብ ቴለቪዥን ደጋጊምካ እናርኣኻ ሓያል ምምሳል፣ ዘፍርሕ 
“ቴክኖሎጂ ውግእ” ከም ዝዓጠቕካ ኣምሲልካ ምህዳድ፣ ኣጽዋር ዝጸዓና 
መካይን ብማእከል ከተማታት እናመላለስካ ንህዝቢ ምርዓድ፣ ህዝቢ ኣንጻር 
ተቓወምቲ ምእንቲ ክልዓል፡ ንኣሽቱ ግጥማት ምኽንያት ብምግባር ደይ 
መደይ ኢልካ ብድሮናት ምጭፍጫፉ፣ ብዝተጋነነ ዜናታት ልምዓትን 
ዓወትን፡ ምስሊ ቀዳማይ ሚኒስተር ምዕዛዝ፣ ሓይልታት ግዳም ዝመወሉዎን 
ዝወንኑዎን ሒደት ዘብልጭልጭ መናፈሻታት እናርኣኻ፡ ብልጽግና ብዛዕባ 
ሃገር ገዚፍ ሕልሚ ከምዘለዎ፡ ህዝቢ ክንዮ ግዝያዊ ጸገማት፡ ናብቲ ዝመጽእ 
ተኣምር ክጥምት ብጻዕቂ ምጉስጓስ፣ ጉዳይ ምርጫን ካልእ ፍልልያትን 
ጉልባብ ብምግባር፣ “ክልል” ክኾኑ ጠለብ ንዘለዎምን ዘይብሎምን 
ንኽፍለዩ ብምትብባዕ፡ ኣቃውማ ሕብረተሰባት ናብ ዝደቐቐ ምክፍፋል፣ 
እምነታት ኦርቶዶክስን ምስልምናን ኣብ ውሽጦም ከም ዝከፋፈሉ ምግባር፡ 
ኣበየ ከባቢኡ ዝጸንሐ ፍልልያት ብምምዝማዝ ሃይማኖታዊን ዓሌታውን 
ግጭታት ምብራዕ።

   ጉጅለ ብልጽግና ብከምዚ ዓይነት መትሓዚ ዘይብሉ ሓድሕዳዊ 
ግጭትን ሕንፍሽፍሽን እዩ ስልጣኑ ክዕቅብ ህርድግ ዝብል ዘሎ። 
ንኸይጸድፋ ቈንጠጠፈ ይሕዛ እዩ ነገሩ! ህዝቢ ኢትዮጵያ ልቦና ይሃቦ። 
ነዚ ድሕረይ ሳዕሪ ኣይትብቈል ብዝዓይነቱ ቅብጸት፡ ንህዝቢ ኢትዮጵያ 
ንሓድሕዱን ምስ ጐረባብቱን ኣናቚቱ፡ ዕምሩ ከናውሕ ዝህቅን ዘሎ ስርዓት 
‘ደም ምፍሳስ ኣይንደልን፡ ሰላም’ዩ ምርጫና!’ ብዝብል ውሳነ፡ ብዙሕ ሰብ 
ከይለከመ ናብቲ ዘይተርፍ ዕጫኡ ከሰናብቶ የድሊ።

ኣድላይነት ነይሩዎ፧ እዩ። ይኹን 
እምበር እቲ “ትጉሽተትና” ምባል 
እውን ጽቡቕ’ዩ። ግን ከኣ፡ ናይቲ 
“ሓቂ ብዘይ ሓይሊ፡ ሓይሊ ድማ 
ብዘይ ሓቂ” ትርጉም ኣልቦ ምዃኑ 
ምስክር’ዩ።

   ኤርትራ ዘርኣየቶ ጽንዓት፡ ህዝቢ 
ኤርትራ ዝተጸመሞን ዝተጻወሮን 
መከራ፡ ፖለቲካዊ ጸቕጥን እገዳን 
ከም ስትራተጂ ኣብ ኤርትራ ነቲ 
“ዝሓልሙዎ” ከግህደሎም ከም 
ዘይክእል ኣረጋጊጹሎም ኣሎ። 
ኤርትራ ሃገራዊ ጥምረታ ዝያዳ 
ሰጢሙ፣ ናይ ምግባር ዓቕማ 
ጎልቢቱ፣ ተሰማዕነታን ጽልዋኣን 
ዓብዩ፣ መኸተኣ ደንፊዑ። እቶም 
ኤርትራ ንምርብራብ ዝተረባረቡ 
ረብሪቦም፣ ስሕተቶም ክእርሙ 
ተቐሲቦም ኣለዉ። 

    ኤርትራ ሓቅን ሓይልን ሒዛ 
ነብሳ ተኸላኺላ’ያ። እቲ ሓይሊ 
ሕውስዋስ ናይ ብቕዓት መሪሕነት፡ 
ወተሃደራዊ ዓቕሚ፡ ፖለቲካዊ 
ንቕሓትን ውዳበን ህዝቢ፡ ጽንዓትን 
ተጻዋርነትን ወዘተ. እዩ። ዝጸመመት 
ዓለም፡ እዝኒ ክትህበና ዝተገደደት 
ምሕጽንታና ኣደንጊጹዋ ዘይኮነስ፡ 
ነቲ ዝተሸረኸልና ዕንቅፋታት 
ሰጊርና፡ ኣብ ዞባና (ቀርኒ ኣፍሪቃን 
ቀይሕ ባሕርን) ዘይጉሰይ ተራ 

ዘለዋ ብቕዕቲ ሃገር ስለዘውሓስና’ዩ። 
ሓያላት ዓለም ንኤርትራ ምውሳን 
(ምህማሽ) ከምዘየርብሖም ክርድኡ 
ዝኸኣሉ፡ ብቐንዱ ኤርትራ 
ብጸቕጥታት ከይተዳኸመት ሓይሊ 
ክትድልብ ስለ ዝበቕዐት እዩ። 

   ኣብ’ዚ እዋን’ዚ ኤርትራ፡ ናብ 
ሓድሽ ምዕራፍ ኣብ ምስግጋርን 
ቦታኣ ንምጥጣሕን ምዕይዕይ ትብል 
ኣላ። ዝጸንሐ ቀይድታት ኣልያ፡ 
ዝተጐዓዘትሉ ኩርኳሕ መድሚዳ 
እትገብሮ ምንቅስቓስ ቀያሪ ከም 
ዝኸውን እዞም ክሳብ ሕጂ ዝረኣዩ 
ዘለዉ ምልክታት ኣመት ክህቡና 
ይኽእሉ’ዮም። ሎሚ፡ ብዘይካ’ቲ 
ምውሓጥ ዝኣበዮ፡ ኣብ ዞባዊ 
ይኹን ኣህጉራዊ ጉዳያት፡ ኤርትራ 
ኣግሊልካ ሰላምን ምርግጋእን ከም 
ዘይሕሰብ ዘይተረድኦ ሰብ ዳርጋ 
የለን።

   እቲ ሓቂ፡ እዚ ንብሎ ዘለና’ዩ፡ 
ሕጂ እውን እንተኾነ ንሓቅነትና 
ተቐቢሎሞ ይኾኑ እምበር፡ ምሉእ 
ብምሉእ ኣሚኖምሉ እዮም ክንብል 
ኣይንደፍርን። ኣይፋል፡ ንሓቅነትናን 
ሓይልናን ኣሚኖምሉ’ዮም ዝብል 
ገምጋም ዘለዎ’ውን ኣይሰኣንን፡ 
በዚ ይኹን በቲ ግን ክለማመዱዎ 
ንኹሉ ግዜ ከም ዘድሊ ክንዝንግዕ 
የብልናን። 

ድሕረይ ሳዕሪ ኣይትብቈል 

ልዕሊ ሰብን ንብረትን ጥሪትን ዘስካሕክሕ 
ዕንወትን ህልቂትን እዮም ፈጺሞም። 

የግዳስ ጽንዓትና ኣብ ቅድሚ ኩሉ 
ፈተነታት ጸላእቲ ዘይክማህ ኮይኑ 
እዩ ተገቲሩ። እቲ ብመሪር ተመኩሮ 
ዝተመልመለ ሰውራ ነቲ ዘይስዓር 
ህዝባዊ ድሌት እዩ ዝመርሕ ነይሩ። 
መሬት ኤርትራ’ውን እንተኾነ፡ ከም ተራ 
ስንጭሮን ታባታትን ጎቦታትን ዝግለጽ 
ኣይኮነን። ናይ ዘይዕጸፍ ጽንዓት ሕላገት 
እዩ። ዓቕሚ ህዝቢ ኤርትራ ካብ ትሕቲ 
ሓሙዅሽቲ ክትንስእ ዝኽእል ዘገርም 
ሓይሊ እዩ። ጸላእቲ ሕቶ ኤርትራ 
ንምብርዓን ዘኽእሎም ግዜ ንምኽሳብ 
ብጉልባብ ዘተ ከደናግሩ እንተ ፈተኑ’ውን 
ኣይሰለጦምን። ሰውራ ኣብ ሃገራዊ 
ዕላማታቱ ጸኒዑ፡ ብጽንዓቱ ዘረጋገጾ 
ልዕልና ናይ ሓይሊ ሒዙ እዩ ንጸላእቲ 
ኣብ ዘተ ዘድነነኖም።

    ኢትዮጵያ ኩሉ ዓቕማ ጸንቂቓ ካብ 
ኲናት ብሕፍረትን ፍሽለትን ምስ ወጸት፡ 
እቲ ኣብ ልዕሊ ሰላማዊ ህዝብና ህልቂት 
ዝፍጽም ዝነበረ ሰራዊት፡ ሕፍንቲ ማይን 
ኩላሶ እንጀራን ዝልምን ናብ ሃገሩ ብሰላም 
ዘብጽሖ ውሑስ መገዲ ዘናዲ ውርደተኛ 
ሓይሊ ኮይኑ። ህዝብና ግን ኩሉ ግዜ 
ለጋስ፡ ለዋህ፡ ይቕረ በሃሊ፡ ስለዝኾነ 
ብመሰረት ሰብኣውን ኣህጉራውን ሕጊ 
ሰላሞም ኣውሒሱሎም። 

   ድሕሪ ሓርነት ኤርትራ፡ ኣብ 
ኢትዮጵያ ዝነበረ ዓማጺ ስርዓት ምስ 
ተኣልየ፡ ኣብዛ ጐረቤት ሃገር ኢትዮጵያ 

ስርዓትን ጸጥታን ንምስፋን ኤርትራውያን 
ዝከኣሎም ሓገዝ ኣበርኪቶም እዮም። 
እንተኾነ ግን ሓልዮት ህዝቢ ኤርትራን 
መንግስቱን ጽቡቕ ኣይተፈድየን። 
ዳግማይ ኣብ ልዕሊ ኤርትራ ኲናት 
ተሃቂኑ። ልኡላውነት ንምሕላውን 
ንምዕቃብን ከኣ መንእሰያት ኤርትራ 
ብትብዓት መኪቶም። እቶም ንኲናት 
ዝድረኹ ደገፍቲ ፍሽለት ምስ ተሰከሙ 
እቲ መሳበቢ ኲናት ዝኾነ ጉዳይ ናብ ሕጊ 
ኣምሪሑ። መስርሕ ዳንነት ከኣ ንውሳነ 
ኮምሽን ዶብ ኤርትራን ኢትዮጵያን 
ወሊዱ። እንተኾነ ሽዑ’ውን ንኣህጉራዊ 
ሕጊ ክምእዘዙ ኣይደለዩን። 

   መድረኽ ኣይሰላም ኣይኲናት ምስ 
ሓለፈ፡ ተኸባቢርካ ንምንባርን ሓድሽ 
መድረኽ ንምጅማርን ድሉዋት ኣሎና 
ኢሎም። እንተኾነ እቲ እከይ ሓሳባቶም 
ስዒሩዎም ኣብ ልዕሊ ኤርትራ ውዲት 
ንምፍጻም ናብቲ ናይ ቅድም ተግባራቶም 
ተመሊሶም። ይኹን’ምበር ህዝቢ ኤርትራ 
ብኽብርታቱ ዘይዋገን ብሃገራውነቱ 
ዝሕበንን ስለዝኾነ ክሰልጦም ኣይከኣለን። 
ሃገራትን ህዝብታትን ውሽጣዊ ሓድነቶም 
ዓቂቦም ህልውናኦም ናይ ምውሓስ ክሳብ 
ክንደይ ዓቕሚ ኣለዎም ኣብ ዓቢ ሓደገኛ 
እዋን’ዮም ዝፍተኑ። ዝኽርን ሞጎስን 
ንሰማእታትና! ክብርን ሓበንን ንሓላዊ 
ሃገር ጅግና ሓይልታት ምክልኻል! ዮሃና 
ነዚ ንኩሉ ፈተናታት ሓይልታት ዓመጽ 
ዝመከተን ዘበርዓነን ህዝቢ ኤርትራ! 
ኣብዛ ሃገረ ሰማእት ጽባሕ ግድን ብሩህ 
ክኸውን’ዩ!

ዮሃና! ንጽኑዕን ተባዕን ህዝቢ ኤርትራን ሰራዊቱንዮሃና! ንጽኑዕን ተባዕን ህዝቢ ኤርትራን ሰራዊቱን
መሓመድኑር ያሕያ

ርእይቶርእይቶርእይቶርእይቶ

“ኣሕዋትና’ኮ ስፖርት ኣይኰኑን ስዒሮም መጺኦም፡ ውግእ እዮም ስዒሮም”  “ኣሕዋትና’ኮ ስፖርት ኣይኰኑን ስዒሮም መጺኦም፡ ውግእ እዮም ስዒሮም”  ድምጻዊ ታረቀ ተስፋሂወትድምጻዊ ታረቀ ተስፋሂወት

ኣብ ሃገርና ንኽብርን ዋጋን ናጽነት 
ዝተሓደሙ ዕዮ-ጥበባት ብዙሓት እዮም። 
ብብዝሒ ድማ ንስለኣ ተዘሚሮም። 
ቅጥንጥን ዝበለ ጐረሮን፡ ብኣስተንትኖ ናብ 
ትዝታ ከም ትሽመም ዝገብሩ ጥዑማትን 
ተናፈቕትን ደርፍታትን ዝውንን ድምጻዊ 
እዩ። ብዙሓት ንጽንዓትን መኸተን ህዝቢ 
ኤርትራ ዝገልጹ ደርፍታት ዝደረሰ 
ኮይኑ፡ ሓደ ካብቶም ናጽነትን እፎይታን 
ሃገሮም ክርእዩ ሃንቀው ዝብሉ ዝነበሩ 
ኤርትራውያን ስነ-ጥበበኛታት እውን እዩ፡ 
ገዲም ድምጻዊ ታረቀ ተስፋሂወት።
 ኣብ ግዜ ሓርነት፡ ንናጽነት ኣማእኪሉ 

ካብ ዝደረፈን ሕደማታቱ፡ በታ “ናይ 
ናጽነት መርከብ” እትብል ተዘካሪትን 
ጥዕምትን ደርፉ ዝያዳ ዝጐልሐ ድምጻዊ 
እዩ። እዛ ደርፊ እዚኣ ሓንቲ ካብተን 
ግርማ በዓል ናጽነትና ዝዀና ደርፊታት 
ሓንቲ እያ። ብልጫን ሓይሊ ጽባቐን 
ናይ’ዛ ደርፊ ድማ፡ ደራሲ ብዝተጠቐመሉ 
ኵርናዕን እዋናዊ ሓሳባትን ዝያዳ በሪኻ 
ትረአ። ካብ ጥበብ ናይዛ ደርፊ እንርደኦ 
እንተሃልዩ ድማ፡ ንሃሰውታን ድልያን ጉዕዞ 
ናጽነት፡ ብውክልና (symbolism) ጉዕዞ 
ደርማስ መርከብ ብምውካል ምድራፉ 
እዩ። ዘገምታዊ ጉዕዞ መርከብን ናጽነትን 
ብጥበብ ከመሳስለን ይረአ። መርከብ፡ ኣብ 
ነዊሕ ኪሎ ሜተራት ባሕርን ውቅያኖሳትን፡ 
ንዘጋጠማ ማዕበላዊ ብድሆታትን ካልእን 
ሓሊፋ ጉዕዞኣ ዛዚማ፡ ኣብ መዓልቦ ወደባ 
ክትበጽሕ እንከላ ዝርከብ እፎይታን ዓወትን 
ንምግላጽ ዝተጠቐመሉ ድንቂ ሓሳባት 
ድማ እዩ። በቲ ሓደ ወገን ድማ፡ ክንደይ 
ገልጠምጠም ተሓሊፉ ናጽነት ክትረጋገጽ 
እንከላ ንምዝማድ እዩ። እዚ ድምጻዊ፡ 
ናጽነት ብደም ስዉኣት ተወሪቓ፡ ብኽብሪ 
ናብ መዕረፊ መንበራ ክትቅመጥ እንከላ 
ብሓበን የሳልየና። 
እምበኣርከስ ክቡራት ኣንበብቲ ጋዜጣ 

ሓዳስ ኤርትራ፡ ንገዲም ድምጻዊ ታረቀ 
ተስፋሂወት፡ ኣብ ድሮ መገሻኡ ረኺብና 
ኣዘራሪብናዮ ኣለና። ምቕሉል ባህርያት 
ዝውንን ታረቀ፡ ንሕቶና ብሓጐስ እዩ 
ተቐቢሉዎ። ኣብ ቅንያት ናጽነትን ድሮ 
መገሻኡን ኴንና ድማ፡ ብዛዕባ እታ ንናጽነት 
ማእከል ብምግባር ዝሰርሓ “ናይ ናጽነት 
መርከብ” እትብል ደርፉ ኣዋጊዕና ኣለና፡ 
ሰናይ ንባብ።  
 -  ፈለማ ርሑስ ቅንያት ናጽነት  -  ፈለማ ርሑስ ቅንያት ናጽነት 

ይግበረልና፧ይግበረልና፧

ኣሕቢሩ፡ ንኹላትና ህዝቢ ኤርትራ።

ሕቶ - ኣበይ ሃገር ኢኻ ትቕመጥ ዘለኻ፧ ሕቶ - ኣበይ ሃገር ኢኻ ትቕመጥ ዘለኻ፧ 
እስከ ብዛዕባ ማሕበራዊ ህይወትካ ኣዕልለና፧ እስከ ብዛዕባ ማሕበራዊ ህይወትካ ኣዕልለና፧ 
ኣብ ሚኖሶታ ዝበሃል ስተይት ናይ ኣብ ሚኖሶታ ዝበሃል ስተይት ናይ 

ኣብ መዓልቲ ናጽነት፡ ህዝቢ ኣብ ጐደናታት ኣስመራ እናዓለለኣብ መዓልቲ ናጽነት፡ ህዝቢ ኣብ ጐደናታት ኣስመራ እናዓለለህዝብን ተጋዳላይን፡ ኣብ መዓልቲ ናጽነት ጽምኢ ሓርነቱ እናጸንበለህዝብን ተጋዳላይን፡ ኣብ መዓልቲ ናጽነት ጽምኢ ሓርነቱ እናጸንበለ

ቃለ- መሕተትቃለ- መሕተት
ኣመሪካ እየ ዝቕመጥ ዘለኹ።ኣመሪካ እየ ዝቕመጥ ዘለኹ። ብዓል 
ሓዳርን ኣቦ ኣርባዕተ ቈልዑን ድማ እየ። 

ሕቶ - ከም መጀመሪ ዕላልና፡ ኣበይ ኢኻ ሕቶ - ከም መጀመሪ ዕላልና፡ ኣበይ ኢኻ 
ተወሊድካ፡ ዓቢኻ፧ተወሊድካ፡ ዓቢኻ፧

ኣብ ኣርባዕተ ኣስመራ እየ ተወሊደ ዓብየ። 
ካብ ወለደይ ተስፋሂወት ገበረመሓርን ሳራ 
ተስፋሁነይን ዝፈረዩ ስድራ ድማ ማሚቘ 
ዓብየ። 4 ብህይወት ኣለና። ሓንቲ ሓፍተይ 
ኣብ’ዚ ቀረባ ግዜ ሞይታ፡ ሓደ ኣብ 
ምምጻእ ናጽነት እቲ ሓደ ድማ ኣብ 
ምዕቃብ ልኡላውነት ሃገር ዝተሰውኡ 

ክልተ ኣሕዋት እውን ኣለዉኒ። እቲ 
ኣተዓባብያይ ክልተ ገጻት ዝሓዘ እዩ። 
ሓውሲ ናይ ገጠርን ናይ ከተማን ዝሓዘ 
እዩ። ብቐንዱ ኣርባዕተ ኣስመራ እንተ ደኣ 
ርኢኻዮ፡ ህይወት ናይ ሕርሻን  ከተማን 
ዘጣመረ እዩ። ኣነ ድማ ከም ዝዀነ ወዲ 
ኣርባዕተ ኣስመራ ህይወተይ ነዚ ዘማልአን 
ኣብ’ዚ ዝተሓጽረን እዩ ነይሩ። ትምህርትን 
ሕርሻን ድማ፡ ብሓንሳብ እናካወንኩዎ 
እኸይድ ነይረ። 

 - እሞ ህይወት ናይ ማሕረስ ኣጥዒኻ  - እሞ ህይወት ናይ ማሕረስ ኣጥዒኻ 
ኢኻ ትፈልጦ፧ኢኻ ትፈልጦ፧

ብልክዕ፡ በቲ ኣብ ትምህርቲ በቲ ካልእ 
ድማ፡ እግሪ-እግሪ ማሕረስን ምጉሳይን 
ኢና’ኮ ዓቢና። ኣዝዩ ተዘካሪ ጥዑምን 
ተናፋቕን ህይወት እዩ ነይሩ። ክሳብ ወዲ 
12 ዓመትን ሓሙሽተ ወርሒን ኣቢለ 
ዝኸውን ኣዒንተይ ጥዑያት እየን ነይረን።  
ሕቶ - እዚ ስንክልና ናይ ዓይንኻ ካበይ 

እዩ መበገሲኡ፧
 ከም’ዚ ኣብ ላዕሊ ዝበልኩኻ፡ ኣብ 

ኣርባዕተ ኣስመራ በቲ ሓደ ተመሃራይ 
ኰይነ እናተመሃርኩን በቲ ሓደ ከኣ ጥሪት 
እናጓሰኹን እንከለኹ ዘጋጠመ ሓደጋ እዩ። 
ብነታጒ (ፈንጂ) እየ ብርሃን ኣዒንተይ 
ስኢነ። ጥሪት ሒዘ በረኻ ምስ ወፈርኩ፡ 
ብዕራይ ነቲ ፈንጂ ስለዝረገጾ ዘጋጠመ 

ወዝቢ እዩ።
 - ብድሕሪ’ዚ ህይወትካ ከመይ ቀጸለ፡  - ብድሕሪ’ዚ ህይወትካ ከመይ ቀጸለ፡ 

እቲ ናይ ትምህርቲ ጉዳይከ እንታይ ኰነ፧ እቲ ናይ ትምህርቲ ጉዳይከ እንታይ ኰነ፧ 
ብድሕሪ’ዚ ናብ ቤት ትምህርቲ ዓይነ 

ስዉራን ኣብርሃ ባህታ ኣቕኒዐ። ናይ 
መባእታን ማእከላይን ደረጃ ትምህርተይ 
ክሳብ 6ይ ድማ ኣብኡ ተመሂረ። 
ብምቕጻል ናብ’ቲ ኣዒንተይ ጥዑያት 
እንከለዋ ዝተመሃርኩሉ ቤት ትምህርቲ 
ኣርባዕተ ኣስመራ ተመሊሰ 7ይን 8ይን 
ተማሂረ። 9ይ ክፍሊ ድማ፡ ኣብ ቤት 
ትምህርቲ ኣስመራ ሓፈሻዊ ተማሂረ። 
ካብ 10ይ ክሳብ 12 ክፍሊ ድማ፡ ኣብ 
ቤት ትምህርቲ ኢሳቕ ተወልደመድህን 
ኣጠናቂቐ።

 - እዚ ናይ ሙዚቃ ህይወትካ ደኣ፡  - እዚ ናይ ሙዚቃ ህይወትካ ደኣ፡ 
ካበይን ብኸመይን እዩ ዝጅምር፧ካበይን ብኸመይን እዩ ዝጅምር፧

3ይ ክፍሊ እናተመሃርኩ ወዲ 14 
ዓመት ኣብ ዝነበርኩሉ እየ ክራር ጀሚረ። 
8ይ ክፍሊ ምስ በጻሕኩ ከኣ፡ ሙዚቃ 
ጀሚረ። ብድሕሪ’ዚ ካብ 1979 ክሳብ 
1983 ኣቢሉ ካሴት ከየውጻኹ ኣብኡ 
እንከለኹ ብኽራር እደርፍ ነይረ። ምሽ 
ኣለካ ኣብኡ እንከለኹ ንደቂ ገዛውተይ 
የጻውት ነይረ። ብድሕሪ’ዚ ኣብ 1983 8ይ 
ክፍሊ እንከለኹ፡ “ሃገረይ ናፊቐያ” እትብል 
ካሴት ኣውጺአ። በዛ ኣልቡም እዚኣ ድማ 
ምስ ህዝቢ ክላለ ክኢለ። ክሳብ ትምህርቲ 
ዝውድእ ድማ፡ ጐኒ ንጐኒ ምስ ትምህርትን 
ሙዚቃን እናላፈንኩ የኺዶ ነይረ። ድሕሪ 
ትምህርቲ ምዝዛመይ ግን፡ ምሉእ ብምሉእ 
ናብ ሙዚቃ ኣትየ፡ ክሳብ ሕጂ ድማ 
ኣብ’ቲ ዓለሙ ኣለና ንብለካ።

- ነቲ ናይ ጉስነትን ትምህርትን፡ ሙዚቃን - ነቲ ናይ ጉስነትን ትምህርትን፡ ሙዚቃን 
ንእስነትን ግዜኻ’ሞ ከመይ ትዝክሮ፧ንእስነትን ግዜኻ’ሞ ከመይ ትዝክሮ፧

ናይ ግዜ ቁልዕነትን ንእስነትን እቲ 
ዝመቀረ ግዜ እዩ። ዝያዳ ነቲ ኣዒንተይ 
ጥዑያት ዝነበራሉ ግዜ፡ እናፍቖን እዝክሮን።
ሕቶ - ታረቀ ብምኽንያት መበል 35 

ዓመት ጽንብል በዓል ናጽነትና ኢና ነዕልል 
ዘለና’ሞ፡ እታ “ናይ ናጽነት መርከብ” 
እትብል ደርፍኻ ኣበይን መዓስን ኢኻ 
ደሪፍካያ፧

ናይ ናጽነት መርከብ፡ ኣብ ወርሒ ግንቦት 
1991 ናጽነት ምስ መጽአት ዳርጋ ሽዑ 
ንሽዑ ኣብ’ቲ ቅንያት ሃዋህው ናጽነት 
ዝወጽአት ደርፊ እያ። እቲ ሽዑ ዝፈሪ 
ዝነበረ ደርፍታት ትም ኢልካ ግጥምን 
ዜማን መጺኡልካ ኣይኰንካን ተውጽኦ። 
ናቱ መስርሕ ነይሩዎ እዩ። ብዝዀነ እዛ 
ደርፊ እዚኣ ድሕሪ ወርሒ ክልተ ወርሒ 
ኣቢላ ዝወጽአት ደርፊ እያ። ይዝከረኒ ሽዑ 
“ናይ ናጽነት መርከብ” ጥራሕ ኣይኰነትን 
ወጺኣ፡ ካሴት ምሉእ ደርፍታት እዩ 
ተሓቲሙ ወጺኡ። ከም’ዚ ናይ ሕጂ 
ንጽል ዝበሃል ደርፊ ኣይነበረን። ኣብ’ታ 
ካሴት ዝነበረ ደርፍታት “ክተት” ዝብል 
ነይሩ፡ “ንናጽነት ዓይንኻ ኣይትተዓመት”፡ 
“መጺኻለይዶ ጅግና መርሓባ” ዝብል 
ነይሩ፡ “ኣቲ ጽላል ዳዕሮ፡ ደቅኺ መጺኦም 
ካብ በረኻ ስንጭሮ”፡ “ሰለል ኣብልዮም”፡ 
“ወይኖ”፡ “ናይ ናጽነት መርከብ”፡ “በጺሓ 
ኣብ ምዕራፋ’ ንዓይን ንዓኽን ክትነብር 
ሓቝፋ፡ ተሪፉ ኣይተርፍን ኣይቆርጽን 
ተስፋ፡ ፍቕረይ ናትክስ እምበር ኣለዎ 
ሓለፋ” .... ዝብል ኩሉ ምስ ናጽነት 
ዝተተሓሓዘ ስራሕ እዩ ነይሩ ኣብ’ቲ ካሴት 
ዘሎ ደርፍታት። ካብ ትሽዓተ እተን ሸውዓተ 
ናይ ናጽነትን ናይ ሃገርን ደርፍታት እየን። 
ምኽንያቱ፡ እቲ መድረኽን ግዝያትን ሽዑ 
ከምኡ እዩ ነይሩ። ካልእ ደርፊ ክትደርፍ 
እንተበልካ’ውን፡ ኣብቲ ሽዑ እዋን 
ኣይመጽኣካን እዩ።

   - ሽዑ ብልክዕ ኣበይ ኢኻ ነይርካ፡  - ሽዑ ብልክዕ ኣበይ ኢኻ ነይርካ፡ 
ግጥምን ዜማን ናይ’ዛ ደርፊኸ መን እዩ ግጥምን ዜማን ናይ’ዛ ደርፊኸ መን እዩ 
ዓይዩልካ፧ዓይዩልካ፧

ናጽነት ክትመጽእ እንከላ፡ ኣብ ኣዲስ 
ኣበባ እየ ነይረ። ኣብኡ ኰይነ እየ ነዛ ደርፊ 
ኣውጺአያ። ግጥምን ዜማን ድማ ባዕለይ 
እየ ሰሪሐዮ።

 - እስከ ድምጻዊ ታረቀ ንድሕሪት  - እስከ ድምጻዊ ታረቀ ንድሕሪት 
ክመልሰካ፡ ኣብ’ቲ ሽዑ እዋን ናጽነት ምስ ክመልሰካ፡ ኣብ’ቲ ሽዑ እዋን ናጽነት ምስ 
መጽአት ከመይ ተሰሚዑካ፧ ናጽነት ኰይኑ መጽአት ከመይ ተሰሚዑካ፧ ናጽነት ኰይኑ 
ስርዓት ደርግ ምስ ተሰዓረ ከመይ ነይሩ እቲ ስርዓት ደርግ ምስ ተሰዓረ ከመይ ነይሩ እቲ 
ሃዋህው - ጦብላሕታኻ እስከ ግለጸልና፧ሃዋህው - ጦብላሕታኻ እስከ ግለጸልና፧

ኣብ’ታ ሽዓ ሃዋህው ኣዲስ ኣበባ ነይርና፡ 
ዜና ዝበሃል ኣይነበረን። “ኣስመራ ተታሒዛ” 
ዝብል ወረ ኣይነበረን ሽዑ። ቅድሚኡ 
ዝነበረ ዓመታት እዚ ናይ በዓል ፈንቅል 
በሎ፡ ግንባር ደቀምሓረ ዝነበረ ውግእ ቀሊል 
ውግእ ከም ዘይነበረ ትፈልጥ ኢኻ። 
ሕጂ እዚ ኹሉ ተፈንጢሱስ፡ “ተጋደልቲ 
ኣስመራ ኣትዮም” ክበሃል እንከሎ፡ ሓቂ 
ይሓይሽ ኣብ’ታ ግዜ እቲኣ ተሓጒሰ 
ክብለካ ኣይክእልን እየ። ኣይሓጐስ ኣይጓሂ 
ሰንቢደ እየ። ምኽንያቱ፡ “ተጋደልቲ 

ኣስመራ ሒዞማ” ክበሃል እንከሎ፡ “በየን፡ 
ከመይ ገይሮም፡ ብኸመይ ኣትዮም፧” ዝብል 
ሕቶ’ዩ ኣብ ርእስኻ ዝመጽኣልካ። ሓጐስና 
ድሕሪ ክልተ ሰለስተ መዓልቲ እዩ ነይሩ።

 - ስለምንታይ ከቢድ ፍርሒን ስንባደን  - ስለምንታይ ከቢድ ፍርሒን ስንባደን 
ደኣ፧ደኣ፧

ንዓና ኣዝዩ ተኣምር’ዩ ነይሩ። ኣዝዩ እዩ 
ኣፍሪሑና። እቲ ምንታይ ኣስመራ ልዕሊ 
ሚእቲ ሽሕ ዝኸውን ጦር ሰራዊት ዝኸበባ 
ቦታ፡ እሞ እዚ ኩሉ ኣብ’ዛ ከተማ ዝነብር ዘሎ 
ህዝብና’ኸ “እንታይ ኮን ኰይኑ ይኸውን” 
ዝብል ሕቶታት እዩ ዝመጽኣናን ዘፍርሓናን 
ዝነበረ። እሞ ከኣ፡ ብወግዒ “ናጽነት 
ኰይና” ዝብል ኣብ’ታ መዓልቲ ብረድዮ 
ኣይሰማዕናን። ኣብ ርእስና ዝነበረ “ኣንታ 
ከመይ ኰይና ትኸውን እታ ከተማ፡ እቲ 
ህዝቢኸ እንታይ ኰይኑ ይኸውን” ዝብል 
ሻቕሎት ጥራሕ እዩ ነይሩ። ድሕሪ ሰለስተ 
መዓልቲ ግን፡ “ተጋደልቲ ንኣስመራ ብዘይ 
ውግእ እዮም ሒዞማ፡ እዚ ኩሉ ሽሾ 
ሰራዊት ርእሱ ኣድኒኑ ጽርግ ኢሉ እዩ 
ወጺኡ” ዝብል ብስራት ምስ ሰማዕና ግን፡ 
በቃ ከም ብተይ ዝለል ዓንድር ኰይኑ 
ንብለካ። ናጽነት ጋህዲ ከም ዝዀነ ሽዑ 
ብወግዒ ፈሊጥና። እምበር ኣብ’ቲ ፈለማ 
ከም’ዚ ዝበልኩኻ፡ ኣብኡ እንከሎ ብወረ 
“ተጋደልቲ ኣስመራ ኣትዮም” ምስ 
ሰማዕና ኣይተሓጐስናን። እቲ ምንታይ፡ 
“እቲ ህዝቢ እንታይ ኰይኑ ይኸውን” 
ዝብል እዩ ነይሩ ኣብ’ቲ ሓንጐልና። 
ክሕዙዋ እንተዀይኖም ብኸቢድ ውግእን 
መስዋእትን እዮም ክሕዙዋ። ብሓቂ 
ከኣ እቲ ዕንወትን ክሳራን ትሕተ ቅርጺ 
ከተማናን ህዝብናን ብሓፈሻ ከኣ፡ ንኣስመራ 
ብዓይነ ሕልናና ቀሪጽናዮም። ምኽንያቱ፡ 
ዓንጾ-ዓንጾ ከም’ዚ ኣብ ፈንቅል ናይ ቀቢጸ 
ተስፋ ንሰላማዊ ህዝቢ ዝገበሩዎ ከይፍጽሙ 
ኢና ፈሪሕና ዝነበርና። ስለዝዀነ እዩ 
ሕውስውስ ኢሉና። ኣሕዋትና’ኮ ስፖርት 
ኣይኰኑን ስዒሮም መጺኦም፡ ንውግእ 
እዮም ስዒሮም። እዚ’ዩ ድማ ዘሻቕለናን 
ዘፍርሓናን ዝነበረ፣ ኩሉ መዳያዊ 
ሰብኣዊ ክሳራታት። ጽቡቕ ዜና ኢልና 
ዝተቐበልናዮን ዝተሓጐስናሉን ብግብሪ 
ምስ ሰማዕናዮ ጥራይ እዩ። ሽዑ ግን፡ 
ሓቂ ይሓይሽ ብሓጐስ ነቢዐ። ሽዑ ህዝቢ 
ኣምሓራ ርዒዱ ነይሩ። ህዝብና ከኣ፡ ሓጐሱ 
ምቍጽጻር ስኢኑዎ፡ ኣብ ፈቐዶ እንዳ ባር 
ከይተረፈ እዩ ዝዘልልን ዝጽንብልን ነይሩ። 
ንህዝብናን ተጋደልትናን እውን፡ ምስቲ 
ውዑይ ናይ ሓጐስ ሃዋህው ኣጻዊትናዮም 
ኢና። 
            ይቕጽል            ይቕጽል

ኣብርሃም ዘርአ (ወዲ-ሃለቃ)ኣብርሃም ዘርአ (ወዲ-ሃለቃ)

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

1ይ ደረጃ ቤት-ፍርዲ ዞባ 
ማእከል ኣስመራ

ኣብ መንጎ ብፍ/በ/መሰል ወረ/ነፍ 
ኣብርሀት ተኽለሚካኤል ስባህቱ ወረ/ነፍ/ር 
ተኪኤ ተኽለሚካኤል ስባህቱ ብፍ/በ/ዕዳ 
ወረ/ነፍ ኣብርሃት ተለሚካኤል ስባህቱ 
ወረ/ነፍ ኣብርሃ ተኽለሚካኣኤል ዘሎ ናይ 
ፈጽሚ ጉዳይ፡ ብፍ/በ/ዕዳ ቁ.1. ሚኪኤል 
ኣብርሃ ተኽለሚካኤል 2. ምሕረት 
ኣብርሃ ተኽለሚካኣኤል፣ ኣድራሻኹም 
ስለ ዘይተፈልጠ፡ ብጋዜጣ ሓዳስ ኤርትራ 
ተጸዊዕኩም ብኣካል ወይ ብሕጋዊ ወኪል 
26/05/26 ኣብ ቤ/ፍ 9ይ መጋባእያ ቁ/32 
ቅረብ። እንተዘይቀሪብኩም፡ ጉዳይኩም 
ኣብ ዘየለኹምሉ ክረአ ምዃኑ ንሕብር።

  
ከሳሲ ሚልክያስ ገዛኢ ገብረመድህን፡ 

ተኸሰስቲ 1. ሳሌም ተኽለ ተወልደ 2. 
ሳሚኤል ተኽለ ተወልደ 3. ሆሳእና 
ተኽለ ተወልደ 4. ኣብርሀት ሃብተስላሰ 
ኣውዓሎም 5. ደሃብ ሃብተስላሰ ኣውዓሎም 
6. ሰላማዊት ተኽለማርያም ወልደኣብ 
7. መንግስ ሃብተስላሴ ኣውዓሎም፣ 
ንጉዳይ ስም ምትሕልላፍ ዝምልከት ክሲ 
ቀሪቡልኩም ስለ ዘሎ፡ መልሲ ሒዝኩም 
ዝቃወም እንተሎ፡  ብኣካል ወይ ብሕጋዊ 
ወኪል ን10/06/26 ኣብ ቤ/ፍ 8ይ 
መጋባእያ ዕ/እኽሊ ይቕረብ። 

ኣብ መንጎ ብፍ/በ/መሰል ሳምራዊት 
ዳኒኤል ኪዳነ ብፍ/ሰብ/ዕዳ 1. ሳሌም 
ዳኒኤል ኪዳነ 2. ሪም ዳኒኤል ኪዳነ 3. 
ኤስሮም ኪዳነ 4. ሚካል ዳኒኤል ኪዳነ 5. 
ያስሚን ዳንኤል ኪዳነ 6. ማትያስ ዳኒኤል 
ኪዳነ ዘሎ ናይ ፈጽሚ ጉዳይ፡ ብፍ/ሰብ/
ዕዳ ንጹር ኣድራሻኹም ስለ ዘይተፈልጠ፡ 
ብጋዜጣ ሓዳስ ኤርትራ ተጸዊዕኩም 
ብኣካል ወይ ብሕጋዊ ወኪል 4/06/26 
ኣብ ቤ/ፍ 9ይ መጋባእያ ቁ/32  ቅረብ። 
እንተዘይቀሪብኩም፡ ጉዳይኩም ኣብ 
ዘየለኹምሉ ክረአ ምዃኑ ንሕብር።
 
ሓይሎም ክብረኣብ ተጸዋዕቲ ቁ/1 

ዙፋን ክብረኣብ ገብረእግዚኣብሄር 2. 
ገነት ክብረኣብ ገብረእግዚኣብሄር 3. 
ኣለም ክብረኣብ ገብረእግዚኣብሄር 4. 
ዳንኤል ክብረኣብ ገብረእግዚኣብሄር፣ 
ኣብ ልዕሌኹም ንውህብቶ ዝምልከት 
ምልክታ ኣቶ ሓይሎም ክብረኣብ 
ገብረእግዚኣብሄር ኣቕሪቡ ስለዘሎ፡ ብኣካል 
ወይ ብሕጋዊ ወኪል ን3/06/26 ኣብ 
ቤ/ፍ 6ይ መጋባእያ ዕ/እኽሊ ቅረቡ።  
እንተዘይቀሪብኩም፡ ጉዳይኩም ኣብ 
ዘየለኹምሉ ክረአ ምዃኑ ንሕብር። 

ከሰስቲ 1. ወረ/ነ/ነፍ/ኣብርሃ ዘገርግሽ 
ጊላይ 2. መሓሪ ኣብርሃ ዘገርግሽ 3. 
ጸሃይቱ ኣብርሃ ዘገርግሽ 4.  ትብለጽ 
ኣብርሃ ዘገርግሽ 5. ግርማይ ኣብርሃ 
ዘገርግሽ 6. የውሃንስ ኣብርሃ ዘገርግሽ፣ 
ተኸሳሲ ኣበባይ ኣበጋዝ፡ ናይ ስም 
ምትሕልላፍ ክሲ ተመስሪቱልካ ስለዘሎ፡ 
ብኣካል ወይ ብሕጋዊ ወኪል ን09/06/26 
ኣብ ቤ/ፍ 5ይ መጋባእያ ዕ/እኽሊ ቅረብ።  
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ንሕብር። 

ሮዛ የማነ ዮውሃንስ፡ ወለድና የማነ 
ዮውሃንስ ገብረሚካኤን ፍረወይኒ 
ኣብርሃም ወልደሚካኤልን ስለዝዓረፉ፡ 
ኣነ ምስ 6 ኣሕዋተይ ወረስቲ ምዃንና 

ይረጋገጸልና ስለ ዝበለት፣ ዝቃወም 
እንተሎ፡ ን28/05/26 ኣብ ቤ/ፍ 2ይ 
መጋባእያ ቁ/49 ይቕረብ። 

መኣዛ የውሃንስ ተስፋሚካኤል፡ ስም 
ኣደይ ኣምለሰት ተስፋሚካኤል ምባል 
ተሪፉ፡ የሹ ገረዝጊሄር ገብረማርያም 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን04/06/26 ኣብ ቤ/ፍ 
8ይ መጋባእያ ዕ/እኽሊ ይቕረብ። 

 
ከሳሲ ኣቶ ቴድሮስ ተኽለ፡ ተኸሳሲ ኣቶ 
ሙሉጌታ ገብረጻድቕ ስባህቱ፡ ናይ መኪና 
ስም ምትሕልላፍ ክሲ ተኸፊቱልካ ስለዘሎ፡ 
ብኣካል ወይ ብሕጋዊ ወኪል ን29/5/26 
ኣብ ቤ/ፍ 9ይ መጋባእያ ቁ.47 ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ነፍልጥ።

ኣቶ ሳምራዊ ዮናስ ተስፋይ፡ ኣቦይ 
ዮናስ ተስፋይ ተስፋመንቆርዮስ ስለዝዓረፈ፡ 
ኣነ ምስ ሓደ ሓወይ ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን21/05/26 ኣብ ቤ/ፍ 9ይ መጋባእያ 
ቁ/32 ይቕረብ። 

ኣብ መንጎ ይ/በሃሊ ሃብተማርያም 
ወልደጊዮርጊስ፡ ዑቕባይ ሃብተማርያም 
ወልደጊዮርጊስ፡ ናይ ምቅሊት ወርሲ 
ይግባይ ቀሪቡልኩም ስለዘሎ፡ መ/ወሃብቲ 
ቁ/1. ኣስመረት ተኽለ ሃብተማርያም 
2. ሙሉጌታ ተኽለ ሃብተማርያም 3. 
ኤርያምያስ ተኽለ ሃብተማርያም 4. 
ፋሲል ተኽለ ሃብተማርያም 5. ትርሓስ 
ተኽለ ሃብተማርያም 6. ምሕረትኣብ 
ተኽለ ሃብተማርያም 7. መርሃዊት 
ተኽለ ሃብተማርያም 8. ሰምሃር ተኽለ 
ሃብተማርያም፣ ኣድራሻኩም ስለ 
ዘይተፈልጠ፡ ብጋዜጣ ሓዳስ ኤርትራ 
ተጸዊዕኩም ብኣካል ወይ ብሕጋዊ ወኪል 
12/06/26 ኣብ ቤ/ፍ 3ይ መጋባእያ ቁ/37 
ቅረቡ። እንተዘይቀሪብኩም፡ ጉዳይኩም 
ኣብ ዘየለኹምሉ ክረአ ምዃኑ ንሕብር። 

ኣብ መንጎ ወረ/ነሄር ገብረሂወት ካሕሱ 
ኣርኣያ 2. ሲራክ ገብረሂወት 2. ኣቤል 
ገብረሂወት 3. ዲማለት ገብረሂወት 4. 
ሶልያና ገብረሂወት 5. ያኔት ገብረሂወት 6. 
ኣርሴማ ገብረሂወት 7. እሰይ ገብረሂወት 
8. ዩኤል ገብረሂወ፣ ተጸዋዕቲ ውረ/
ነፍ/ሄር ገብረሂወት  ካሕሱ ኣራኣያ 1. 
ዮሳን ገብረሂወት 2. ናርዶስ ገብረሂወት 
ዘሎ ንምቅሊት ውርሻ ዝምልከት ጉዳይ፡ 
ተጸዋዕቲ 1. ዮሳን ገብረሂወት 2. ናርዶስ 
ገብረሂወት፡ ንጹር ኣድራሻኽን ስለ 
ዘይተፈልጠ፡ ብኣካል ወይ ብሕጋዊ ወኪል 
18/06/26 ኣብ ቤ/ፍ 6ይ መጋባእያ ቁ/41  
ቅረባ። እንተዘይቀሪብክን፡ ጉዳይክን  ኣብ 
ዘየለኽናሉ ክረአ ምዃኑ ንሕብር። 

1. ሞጎስ ተወልደ ወልደገብርኤል 
2. መሓሪ  ተወልደ ወልደገብርኤል፡ 
ወኪል ኣበበ ባርያጋብር ተኪኤ፡ 
ኣሞና ነፍ/ ሃይማኖት ወልደገብሪኤል 
ተስፋጊዮርጊስ ስለዝዓረፈት፡ እቲ ኣሞና 
ብዕለት 03/05/2018 ብቁ.169/2018 
ኣብ ቅድሚ ረጂስትራር ቤት ፍርዲ ዞባ 
ማእከል ብምቕራብ ነቲ ኣብ ዞባ ማእከል 
ን/ዞባ ገረጀት ከባቢ ሓሊበት ዓዲ/ ከተማ 
ኣስመራ ፕሎት 17 ፓርሰል L ዚፕ 
ኮድ 1A753 ጎደና 751-6 ቁ/ገዛ 27 
ስፍሓት መሬት 220 ት/ሜ ስፍሓት 

ህንጻ 112.27 ት/ሜ መሰለይ ንብረት 
48998/79067 (ASD00007482 
ዝነበረ) ቁ/ንብረት 1BRASM014084/0 
ዝተመዝገበ ዘይንቀሳቐስ ንብረታ 
ንኣመልካቲ ለበዋ ስለ ዝፈጸመትልና 
ወረስቲ ምዃንና ይረጋገጸልና ስለ ዝበለት፣ 
ዝቃወም እንተሎ፡ ን02/06/26  ኣብ ቤ/ፍ 
9ይ መጋባእያ ቁ/32 ይቕረብ።
 
ኣብ መንጎ ከሳሲት ወረ/ነፍ/ሄር ኪዳነ 

ኢሳቕን ነ/ሄሪት ጽገወይኒ ተኽለማርያምን 
ወ/ሮ ሳባ ኪዳነ ኢሳቕን ተኸሰስቲ ወረ/
ነፍ ኪዳነ ኢሳቕን 1, ወረ/ነፍ ጸሃየ ኪዳነ 
ተተካእቲ ደቁ 1.1 ይርጋኣለም ጸሃየ ኪዳነ 
1.2 ገነት ጸሃየ ኪዳነ 1.3 ምሕረትኣብ 
ጸሃየ ኪዳነ 1.4 ሊያ ጸሃየ ኪዳነ 1.5 
ማቴዎስ ጸሃየ ኪዳነ 1.6 ሻም ጸሃየ ኪዳነ 
1.7 ሳምራዊት ጸሃየ ኪዳነ 2. ሃይለ ጸሃየ 
ኪዳነ 3. ምልእተ ኪዳነ ኢሳቕ 4. ነፍ/ሄር 
መሓሪ ኪዳነ ኢሳቕ 4.1 ኮኾብ መሓሪ 
ኪዳነ 4.2 ምስጋና መሓሪ ኪዳነ 4.3 ሰገን 
መሓሪ ኪዳነ 4.4 ንያት መሐሪ ኪዳነ 
4.5 ልዋም መሓሪ ኪዳነ (ወኪል ምስጋና 
መሓሪ)  5. ኣርኣያ ኪዳነ ኢሳቕ 6. ሉላ 
ኪዳነ ኢሳቕ 7. ዳንኤል ኪዳነ ኢሳቕ 8. 
ብስራት ኪዳነ ኢሳቕ ዘሎ ናይ ምቅሊት 
ውርሻ ጉዳይ፡ ተኸሰስቲ 1.1 ይርጋእለም 
ጸሃየ ኪዳነ 1.2 ገነት ጸሃየ ኪዳነ ኢሳቕ 3. 
ምልእተ ኪዳነ ኢሳቕ 4.1 ኮኾብ መሓሪ 
ኪዳነ 5. ኣርኣታ ኪዳነ ኢሳቕ 6. ሉላ 
ኪዳነ ኢሳቕ 7. ዳንኤል ኪዳነ ኢሳቕ 
ኣድራሻኹም ስለ ዘይተፈልጠ፡ ብጋዜጣ 
ሐዳስ ኤርትራ ተጸዊዕኩም ብኣካል ወይ 
ብሕጋዊ ወኪል ን21/05/26 ኣብ ቤ/ፍ 
ቅረቡ።  እንተዘይቀሪብኩም፡ ጉዳይኩም 
ኣብ ዘየለኹምሉ ክረአ ምዃኑ ንሕብር። 

ይሕደጋ ሃብተ መዘንግዕ ቁ/4.2 ሄለን 
መሓሪ፡ ንዓኺ ዝምልከት ናይ ምቅሊት 
ውርሻ ስለ ዘሎ፡ ን28/05/26 ኣብ 
ቤ/ፍ 2ይ መጋባእያ ቁ/49  ቅረቢ። 
እንተዘይቀሪብኪ፡ ጉዳይኪ ኣብ ዘየለኽሉ 
ክረኣአ ምዃኑ ንሕብር። 

1ይ ደረጃ ቤት-ፍርዲ 
ዕዳጋ እኽሊ 

ወ/ሮ ኤልሳቤጥ ኣብርሃም፡ ተጸዋዒት 
ናርዶስ ዮውሃንስ፡ ተጸዋዒት ናይ ውህብቶ 
ክርክር ኣድራሻኺ ስለ ዘይተፈልጠ፡ 
ብኣካል ወይ ብሕጋዊ ወኪል 11/06/26 
ኣብ ቤ/ፍ 7ይ መጋባእያ ቅረቢ። 
እንተዘይቀሪብኪ፡ ጉዳይኪ ኣብ ዘየለኽሉ 
ክረአ ምዃኑ ንሕብር። 

ወ/ሮ ምሕረት ኪዳነ ባህታ፡ ተጸዋዕቲ 1. 
ወረ/ነፍ/ሄር ሃብተ ባህታ 1. ራህዋ ሃብተ 
2. ኤደን ሃብተ 3. ትዕበ ሃብተ ዘሎ ናይ 
ለበዋ ክርክር፡ ተጸዋዕቲ ኣድራሻኽን ስለ 
ዘይተፈልጠ ፡ብኣካል ወይ ብሕጋዊ ወኪል 
18/06/26 ኣብ ቤ/ፍ 7ይ መጋባእያ 
ቅረባ። እንተዘይቀሪብክን፡ ጉዳይክን   ኣብ 
ዘየለኽናሉ ክረአ ምዃኑ ንሕብር። 

1ይ ደረጃ ቤት-ፍርዲ 
ዓዲ ጓዕዳድ 

ወ/ሮ ኣምና ሓሰን እድሪስ፡ ተኸሳሲ 
ኣቶ ሑሴን መሓመድ ዓሊ፡ ናይ ቀለብ 
ቆልዓ ክሲ ቀሪቡልካ ስለዘሎ፡ ብኣካል ወይ 
ብሕጋዊ ወኪል 25/05/26 ኣብ ቤ/ፍ 
ቅረብ። እንተዘይቀሪብካ፡ ጉዳይካ ኣብ 
ዘየለኻሉ ክረአ ምዃኑ ንሕብር። 

1ይ ደረጃ ቤት-ፍርዲ 
ጻዕዳ ክርስትያን

መርሃዊት ገብረኣምላኽ ያእቆብ፡ 
ኣቦሓጎይ ቀሺ ያእቆብ ተወልደ መንክር 
ከምኡ’ውን ዓባይና ሕርይቲ ጊለ ዑቕባይ 
ስለዝዓረፉ፡ ኣነ ንወላዲየይ ተኪኤ 
ምስ 1 ሐብተይን 33 ደቂ መወትቲ 
ሓወቦታተይን ኣሞታተይን ወረስቲ 
ምዃንና ይረጋገጸልና ስለ ዝበለት፣ 
ዝቃወም እንተሎ፡ ን09/06/26 ኣብ ቤ/ፍ 
ይቕረብ።
 

1ይ ደረጃ ቤት-ፍርዲ 
መንደፈራ 

ቀሺ ኢሳቕ ገብሪሂወትን ወ/ሮ ለታይ 
ሃብተጼንን፣ ስም ት/ዕድመ ጓልና ርብቃ 
ቀሺ ኢሳቅ ምባል ተሪፉ፡ ወሓዚት ቀሺ 
ኢሳቅ ተባሂሉ  ይተኣረመላ ስለ ዝበሉ፣ 
ዝቃወም እንተሎ፡ ን28/05/26 ኣብ ቤ/ፍ 
ይቕረብ። 

ብፍ/በ/መሰል 1. ካብ ወረ/ሃለቃ 
ገብረመድህን፡ 2. ወረ/ነፍ/ለተብርሃን 
ዮውሃንስ 1. ኣሶናይ ገብረመድህን 
ገብረተኽለ፡ 1. ሶፍያ ገብረመድህን 
ገብረተኽለ 2. ኣልማዝ ገብረመድህን 
ገብረተኽለ 3. ኣማኒኤል ገብረመድህን 
ገብረተኽለ 4. ባህራን ገብረመድህን 
ገብረተኽለ 5. ኣላይ ገብረመድህን 
ገብረተኽለ 6. ስምኦን ገብረመድህን 
ገብረተኽለ፣ ናይ ፈጽሚ ጉዳይ 
ስለዘለኩም ን11/06/26 ኣብ ቤ/ፍ ቅረቡ። 
እንተዘይቀሪብኩም፡ ጉዳይኩም ኣብ 
ዘየለኹምሉ ክረአ ምዃኑ ንሕብር። 

ወ/ሮ ብርሃኑ ገብረእግዚኣብሄር፡ ኣቶ 
ጎይቶኦም ሓየል ዝፈጸመለትለይ ለበዋ 
ናይ ትካል ይጽደቐለይ ስለ ዝበለ፣ 
ዝቃወም እንተሎ፡ ን11/06/26 ኣብ ቤ/ፍ 
ይቕረብ። 

1ይ ደረጃ ቤት-ፍርዲ 
ደቀምሓረ 

መብራህቲ ደስበለ መድሓኒ፡ ተኸሳሲ 
ማሕራይ ተኪኤ መጎስ፡ ናይ ሓዳር ክሲ 
ቀሪቡልካ ስለዘሎ፡ ብኣካል ወይ ብሕጋዊ 
ወኪል 17/06/26 ኣብ ቤ/ፍ ቅረብ። 

ከሳሲ ቢንያም ወልደዮውሃንስ 
ኣድመቖም፡ ተኸሳሲ ኣቶ ቴድሮስ 
ሃብተስላሴ፡ ናይ መሸጣ መኪና ቶዮታ 
ካሪና ዝዓይነታ ስርሓት ጃፓን ዝኾነት 
ናይ ገዛ መኪና ሰሌዳ ቁጽሪ ER-1-
26380 ቁ/ቻሲ LTiLAJ17100132640 
ዝኾነት፡ ብስምኩም ተመጊባ ስለ ዘላ፡ 
ኣብ ቤ/ፍ 21/05/26 ኣብ ቤ/ፍ ቅረቡ።  
እንተዘይቀሪብኩም፡ ጉዳይኩም ኣብ 
ዘየለኹምሉ ክረአ ምዃኑ ንሕብር።

ብፍ/ሰብ/ዕዳ ኣለም ገ/ማርያም፡ ሄለን 
ርእሶም፡ ግደይ ርእሶም፣ ናይ ፈጽሚ 
ክሲ ቀሪቡኩም ስለ ዘሎ፡ ብኣካል ወይ 
ብሕጋዊ ወኪል 26/05/26 ኣብ ቤ/ፍ 
ቅረቡ። እንተዘይቀሪብኩም፡ ጉዳይኩም 
ኣብ ዘየለኹምሉ ክረአ ምዃኑ ንሕብር። 

 1ይ ደረጃ ቤት-ፍርዲ 
ዓዲ ቀይሕ

መሐምድ ስዒድ ኣሕመዲን ምባል 
ተሪፉ፡ መሓመድስዒድ ኣሕመዲን 

ማሕመድ ተባሂሉ  ይተኣረመለይ ስለ 
ዝበለ፣ ዝቃወም እንተሎ፡ ን4/06/26 ኣብ 
ቤ/ፍ ይቕረብ።

ወ/ሮ ሰለማዊት ኣጽብሃ ደበሳይ፡ ንግስቲ 
ገዛሀይ ምስጉን ምባል ተሪፉ፡ ጸጋ ደብሱ 
ገፉ ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን4/06/26 ኣብ ቤ/ፍ 
ይቕረብ።

ከሳሲ ኣቶ መሪሕ ክፍሎም መለስ፡ 
ተኸሳሲት ወ/ሮ ሓሬና ይከኣሎ 
ገብረመድህን፡ ናይ ሓዳር ክሲ 
ቀሪቡልካ ስለዘሎ፡ ብኣካል ወይ ብሕጋዊ 
ወኪል 4/06/26 ኣብ ቤ/ፍ ቅረቢ። 
እንተዘይቀሪብኪ፡ ጉዳይኪ ኣብ ዘየለኽሉ 
ክረአ ምዃኑ ንሕብር። 

ከሳሲ ኣቶ ወልደኣብ ገብረኢየሱስ ገ/
ሚካኤል፡ ሕ/ወኪል ወ/ሮ ዮርሳሌም 
ወልደኣብ፡ ተኸሳሲት ወ/ሮ ማይዳ 
ኢብራሂም ኣሕመድ፡ ናይ ስም 
ምትሕልላፍ ክሲ ቀሪቡልኪ ስለ ዘሎ፡ 
ብኣካል ወይ ብሕጋዊ ወኪል 16/06/26 
ኣብ ቤ/ፍ ቅረቢ።  እንተዘይቀሪብኪ፡ 
ጉዳይኪ ኣብዘየለኽሉ ክረአ ምዃኑ 
ንሕብር። 

1ይ ደረጃ ቤት-ፍርዲ 
ዓዲ ዃላ 

ሲዶና ዓይኖም ነጋሲ ምባል 
ተሪፉ፡ ሲዶና ወልዳይ ነጋሲ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን11/06/26 ኣብ ቤ/ፍ ይቕረብ።

ኣብ መንጎ መንግስትኣብ 
ወልደርፍኤል ተፈሪ፡ ተጸዋዕቲ መም/ 
ኤልሳ ወልደርፍኤል ተፈሪ ምስ 5 
ኣሕዋት፡ ብናይ ምክፍፋል ንብረት ክሲ 
ቀሪቡልኩም ስለ ዘሎ፡ ብኣካል ወይ 
ብሕጋዊ ወኪል 8/06/26 ኣብ ቤ/ፍ   
ቅረቡ። እንተዘይቀሪብኩም፡ ጉዳይኩም  
ኣብዘየለኹምሉ ክረአ ምዃኑ ንሕብር።
 

1ይ ደረጃ ቤት-ፍርዲ 
ሰንዓፈ 

ከሳሲት ወ/ሮ ሳሮን ሚኪኤል፡ ተኸሳሲ 
ኣቶ ተሾመ ተስፋስላሴ፡ ናይ ስ/ስ ክሲ 
ቀሪቡልካ ስለ ዘሎ፡ ብኣካል ወይ ብሕጋዊ 
ወኪል 27/05/26 ኣብ ቤ/ፍ ቅረብ። 
እንተዘይቀሪብካ ጉዳይካ ኣብ ዘየለኻሉ 
ክረአ ምዃኑ ንሕብር። 

አና ፋጥና ዑስማን ሱሌማን፡ ስም 
ኣደይ ከድጃ እድሪስ ሓምድ ምባል 
ተሪፉ፡ ኣምና ኢብራሂም ሓምድ ተባሂሉ  
ይተኣረመለይ ስለ ዝበለት፣ ዝቃወም 
እንተሎ፡ ን15/06/26 ኣብ ቤ/ፍ ይቕረብ።
 

1ይ ደረጃ ቤት-ፍርዲ 
ከረን

ኣቶ ወልደ  ባርያይ ዑቕባይ፡ ካብ 
ተጸዋዒ ማሕበር ሓድሽ ብርኪ ማሕበር 
ትራክተር ብዕለት 08/12/2011 ቁጽሪ 

ሰሌዳ SPEQ179 ዝዓደግክዋ፡ ስም 
ምትሕልላፍ ከይገበርና ደሃይ ስለ ዘጥፍኡ፡ 
ናብ ስመይ ይመሓላለፈለይ ስለ ዝበለ፣ 
ብኣካል ወይ ብሕጋዊ ወኪል ን03/066 
/26 ኣብ ቤ/ፍ ቅረቡ። እንተዘይቀሪብኩም፡ 
ጉዳይኩም ኣብ ዘየለኹምሉ ክርአ ምዃኑ 
ነፍልጥ። 

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

Vacancy Announcement
ENFI-MCCT MINING ENGINEERING PLC (Pre-stripping Team) is 

inviting qualified and competitive applicants for the following positions: 

1：Cook:

	 Number Required – Two (02)

	 Place of work:           Emba Derho

	 Type of contract:       Definite period of one year

	 Salary:                      As per the company’s salary scale

MAJOR DUTIES AND RESPONSIBILITIES:

	 Maintain food safety and sanitation standards for the kitchen.

	 Preparing high-quality meals and food items according to the company’s 

recipes.

	 Schedule, manage, and train kitchen assistants.

	 Responsible for purchasing the necessary food and ingredients as well as 

the other necessary utensils and equipment.

	 Monitoring supplies and re-ordering stocks as needed.

	 Accommodate guests’ special requests.

	 Ensuring that food health and safety regulations are followed. Keep a 

sanitized and orderly environment in the kitchen.

Qualification Requirement:

Education:

	 No educational requirements

	 With the cook certificate or pastry chef certificate or above is preferred

Work Experience: 

	 5 years and above experiences in cooking

Other skills and abilities: 

	 Ability to work in culturally diverse working environments. Ability to 

cook both Western and Asian cuisines.

	 Sound knowledge of cooking methods and techniques.

	 Good team work, team management and communication skills.

Language:

Language fluency in English is required.

2：HME Operation Trainer (Excavator):

	 Number Required – Four (04)

	 Place of work:           Emba Derho

	 Type of contract:       Definite period of one year

	 Salary:                      As per the company’s salary scale

MAJOR DUTIES AND RESPONSIBILITIES:

	 Conduct operational training for all excavator operators on both basic and 

advanced operation techniques of XCMG XE2000 backhoe excavators.

	 Monitor other operator`s work to ensure safe and efficient operation on 

site.

	 Give guidance to excavator operators on site if necessary to improve 

their standard operation and safety operation awareness.

	 Operate XE2000 and XE490DK backhoe excavators on site for 

special occasions such as on narrow, bumpy, slippery, wet, rocky and 

precipitous landform.

	 Complete difficult operational task such as slope trimming safely, climb 

up and down the loading platform safely, etc.

	 Complete other tasks assigned by the superior construction management 

team.

Qualification Requirement:

Education:

	 No educational requirements

	 Proficient at English speaking.

	 Excavator Operational Certificate is preferred

Work Experience: 

	 Over 7 years experiences of excavator operation in enineering or mining 

project. Candidates with rich operation experience of XCMG XE2000 

backhoe excavators shall be preferentially considered.

Other skills and abilities: 

	 Understand the basic excavator maintenance, cleaning, maintenance 

knowledge.

	 Rich experience of mining site work.

	 Ability to work well with people from different country with different 

culture.

	 Good team work, team management and communication skills.

Language:

Language fluency in English is required

3：Deputy Finance Manager:

	 Number Required – Two (02)

	 Place of work:           Emba Derho

	 Type of contract:       Definite period of one year

	 Salary:                      As per the company’s salary scale

MAJOR DUTIES AND RESPONSIBILITIES

	 Perform financial management duties including generating financial 

data, compiling, and submitting reports, producing financial reports 

related to budgets, account payables, account receivables, expenses etc.

	 Prepare finance report and supportive financial data to assist auditing 

from both local authorities and parent company.

	 Creating and reviewing policies, budgeting of both local authorities 

and parent company and conducting regular assessments of financial 

procedures.

	 Supervise the preparation of quarterly and annual account 

reconciliations, monitor, and enforce compliance with tax and financial 

reporting standards of both local authorities and parent company.

Continued on page 8

	 Supervise the preparation of quarterly and annual account 

reconciliations, monitor, and enforce compliance with tax and financial 

reporting standards of both local authorities and parent company.

	 Create strategic production plans based on the analysis of the 

company’s status and financial forecasts. Developing strategies that 

work to minimize financial risk.

Qualification Requirement

Education:

	 Bachelor degree or above in Financial management, Accounting, 

Auditing 

Work Experience: 

	 10 years and above experience in financial management. 

Other skills and abilities: 

	 Excellent English language skills.

	 Good at using finance software and cost control software such as 

Glodon Construction Cost software, Kingdee Financial Software and 

UFIDA Finance software.

	 Ability to work in culturally diverse working environments.

	 Ability to work well with people.

	 Commercial and business awareness and with an analytical mind.

	 Team management skills.

	 Problem solving skills, Teamwork, and collaboration skills.

  Language:

	 Language fluency in English is required.

4：Translator:

	 Number Required – Two(02)

	 Place of work:           Emba Derho

	 Type of contract:       Definite period of one year

	 Salary:                      As per the company’s salary scale

MAJOR DUTIES AND RESPONSIBILITIES

	 Coordinate and facilitate regular communication between EXPAT 

team members and Local team members, partners, and other related 

stakeholders.

	 Translate technical, business, material, logistical and other project-

related documents between Chinese language and English language.

	 Facilitate and interpret at face to face meetings between EXPAT team 

members and local team members.

	 keep a record of minutes of meetings at regular weekly meetings, 

monthly meetings, HSE training, and other important meetings when 

necessary.

	 Responsible for other related works arranged by his/her supervisor.

Qualification Requirement

Education:

	 Bachelor degree in English, English translation is a must

	 Master degree in related major is preferred

Work Experience: 

	 At least 5 years of working experience in English and Chinese 

translation and Interpretation.

	 Interpretation and translation experience of technical, business, 
logistical and HSE related documents in international mining projects 

is preferred.

	 Candidates with TEM-8 or CATT II certificate is preferred. 

Other skills and abilities: 

	 Excellent language skills in both translation and interpretation.

	  Proficient in working related computer skills, such as Microsoft 

Office / Excel /PPT /Photoshop.

	 Proficient writing skills for official letters, minutes of meeting and 

other necessary documents.

  Language:

	 Language proficiency in English is required.

5：Auotomative Inspection and Maintenance Trainer:

	 Number Required – One (01)

	 Place of work:          Emba Derho

	 Type of contract:       Definite period of one year

	 Salary:                     As per the company’s salary scale

MAJOR DUTIES AND RESPONSIBILITIES

	 Responsible for training the project team in the inspection and maintenance 

of mining truck electrical systems

	 Responsible for training and hands-on instruction on the hydraulic systems 

of excavators, loaders, bulldozers, and graders

	 Responsible for providing training on vehicle repair, including engines, 

transmissions, and chassis

	 Responsible for the daily management and development of local mechanics

Qualification Requirement

Education:

	 College degree or above 

	 Major in Automative Inspection and maintenance technology and other 

related majors 

	 Rich experience of  machinery Inspection and maintenance

Work Experience: 

	 Over 10 years of machinery Inspection and maintenance or related work 

	 Relevant certificate is preferred

Other skills and abilities: 

	 Excellent language skills

	 Proficient in operating the OFFEICE office software, familiar with GDS/

GDS2 or AutoCom software,

	 Familiar with  the technical problems of heavy machinery equipment.

	 Good team work, team management and communication skills.

  Language:

	 Language fluency in English is required.

Additional requirements for Nationals:

	 Having fulfilled his/her National Service obligation and providing evidence of 

release paper from the Ministry of Defence.

	 Present clearance paper from current/last employer.

	 Testimonial documents to be attached (CV, Work experience credentials, a 

copy of your National Identity Card, etc.).

	 Only shortlisted applicants would be considered as potential candidates for an 

interview.

	 Application documents will not be returned to the sender.

	 All application should be sent through the post office.

	 Deadline for application:  10 days from the publication of this vacancy in the 

newspaper

	 Address: Please mail your application to following two address

1. ENFI-MCCT MINING ENGINEERING PLC.

P.O.Box 6547 Asmara, Eritrea

2. Mineral Resources Management

P.O. Box-272, Asmara

Note to Non-Eritrean applicants: Please send a copy of your application to

		  Aliens Employment Permit Affairs

		  P.O.Box 7940 Asmara, Eritrea        

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

ሓዳስ   ኤርትራ 20 ግንቦት 2026  -  ገጽ 9 መበል 35 ዓመት  ቁ.224

ጦብላሕታይ፡ ኣብ መጻሕፍቲ ታሪኽ ኤርትራጦብላሕታይ፡ ኣብ መጻሕፍቲ ታሪኽ ኤርትራሰረበ እስቲፋኖስ

ኣብ 2025፡ ኣሕተምቲ ሕድሪ ንህቡብ 
ጸሓፊ ኣቶ ተኪአ ተስፋይ ‘ስልማት 
ኣበርክቶ መላእ ዕምሪ’ ኣበርኪቱሉ። 
ምስ ምእታው ሓድሽ ዓመት 2026 
ከኣ፡ ኣብ ስነ ጽሑፍ ኤርትራ ዕዙዝ 
ኣበርክቶ ንዝገበረ ጸሓፍን ተመራማርን 
ኣለምሰገድ ተስፋይ፡ ተመሳሳሊ ኣፍልጦ 
ሂቡዎ። ኣሕተምቲ ሕድሪ፡ ናይ 
ኣፍልጦ ስልማት በዞም ክልተ ዓበይቲ 
ጸሓፍቲ ምፍላሙ፡ ዝጸዓረ ፍረኡ ከም 
ዝረክብ ዝገልጽ ረዚን መልእኽቲ 
ዘመሓላለፈ ይመስለኒ። እዞም 
ክልተኦም ተስፋይ ዝስም ኣቦታቶም፡ 
80ታት ዝዕድመኦም፡ ህይወት ቈልዑን 
ዛንታታት ቈልዑን ነዋኒዉ ዘጽሕፎም፡ 
ውቃበ ስነ ጽሑፍ፡ ካብ ምጽሓፍ 
ዘዕርፍ ጥሮታ ዝብሃል ነገር ኣይትጸበዩ 
ኢሉ ኣእዳዎምን ብርዕን ክፈላለዩ 
ዘይፈቐደሎም ኣይሕለሉ ጸሓፍቲ 
እዮም። እምበኣር ኣሕተምቲ ሕድሪ 
ዝከኣል እንተኾይኑ፡ ንድሕሪት ምልስ 
ኢሉ እውን፡ ነቶም ብህይወት ዘለዉን 
ዝሓለፉን (ንኣብነት ሓርበኛ ኣቦና ኣቦይ 
ወልደኣብ ወልደማርያም)፡ ኣብ ስነ 
ጽሑፍ ኤርትራ ዕዙዝ ኣበርክቶ ዝገበሩ 
ዜጋታት ዘኪሩ፡ ኣፍልጦ እንተዝህቦም 
ጽቡቕ ነይሩ።
   ንሎሚ ክጽሕፍ ዝደረኸኒ ብዛዕባ 

እዞም ክልተ ተሰለምቲ ኣበርክቶ 
መላእ ዕምሪ ኣይኮነን። ብዛዕባ’ተን ኣቶ 
ኣለምሰገድ ኣቐድም ኣቢሉ ብቛንቋ 
ትግርኛ ዝጸሓፈልና ሰለስተ መጻሕፍቲ 
(ኣይንፈላለ 1941-1950፣ ፈደረሽን 
ኤርትራ ምስ ኢትዮጵያ፡ ካብ ማቲየንሶ 
ክሳብ ተድላ 1951-1955፣ ኤርትራ 
ካብ ፈደረሽን ናብ ጐበጣን ሰውራን 
1956-1962) እዩ። 

   እተን ሰለስተ ብትግርኛ ዝተጻሕፋ 
መጻሕፍቲ ታሪኽ፡ ብዛዕባ ታሪኽ 
ኤርትራ ዘሎኒ ግንዛበ ብሓፈሻ፡ 
ብዛዕባ’ቲ ኣብ ታሪኽ ኤርትራን 
ህዝባን ዕዙዝ ቦታ ዝነበሮ ዓመታት 
1941-1962 ዝነበረኒ ፍልጠት ከኣ 
ብፍላይ ከዐምቝን ታሪኽ ጠቀስ 
ጽሑፋት ንኽጽሕፍን ዝደረኻኒ እየን። 
ኣብዛ ሓጻር ጽሕፍቲ፡ ኣብ ውሽጢ 
ትሕዝቶአን ኣትየ ክትንትን ርትዓውን 
ኣድማዕን ኣይከውንን። ነየናይ ሸነኸን 
ከተኵረሉ ከም ዘሎኒ ምስ ሓሰብኩሉ፡ 
ኣብቲ ናይ መቕድም ክፋለን 
ዘለዉ መሃርትን ኣማእዘንትን ዝኾኑ 
ሃብታማት ሓሳባት፡ ኣገደስቲ ኮይኖም 
ረኺበዮም። ነዞም ረዘንቲ ሓሳባት 
ምስ ነበብካ ጥራሕ ናብ ውሽጠን 
ኣቲኻ ክትጕርጕረን  ህንጥዩነትካ ከም 
ዝዓቢ ድማ ርእየዮ። ስለዚ ንነበብቲ 
የገድሱ’ዮም ዝበልኩዎም ሒደት 
ነጥብታት እናጠቐስኩ ክቕጽል’የ። 
ዝርዝራዊ ሓበሬታ ንምርካብ ግን 
ንሰለስተአን መጻሕፍቲ ዝኸውን 
ሸውሃት፡ ትዕግስትን ግዜን ሓዚእካ 
ምቕማጥ ዝጠልብ እዩ።

   ኣቶ ኣለምሰገድ፡ ንሓፈሻዊ 
ትሕዝቶ ‘ኣይንፈላለ’ ብሕጽር ዝበለ 
መንገዲ ክገልጾ ከሎ፡ ነቲ ህዝቢ 
ኤርትራ ዘካየዶ ቃልሲ ንሓርነትን 
ናጽነትን ብሓደ ወገን፡ ነቲ ባይቶ 
ሕቡራት ሃገራት ዘስገደዶ ውሳነ 
ፈደረሽን ብኻልእ ወገን ዘጣመረ’ዩ 
ይብሎ። “ዛጊት፡ ታሪኽ ህዝቢ ኤርትራ 
ብወጻእተኛታት ወይ ወጻእተኛታት 
ኣብ ዝብሉዎ ብዝተመርኰሰ መጽናዕቲ 
እዩ ክጸሓፈልና ጸኒሑ። ሎሚ ኢና ነቲ 
ወጻእተኛታት ዝጸሓፉዎን ዝሰነዱዎን 

ምስቲ ኤርትራውያን ዝበሉዎን 
ዝፈጸሙዎን ኣነጻጺርና ናብ ሓቀኛ 
ታሪኽ ገጽና ክንከይድ ንህቅን ዘለና፡
” ድማ ይውስኽ (ኣይንፈላለ፡ ገጽ 
ii)። ነዚ ንምግባር ግን ኣቐድም 
ኣቢሉ ሕጽረት መወከሲታት ከም 
ዝነበረ ብምግላጽ፡ ነበብቲ ነቲ ኣብታ 
መጽሓፍ ዘሎ ትሕዝቶ ከም መበገሲ 
ናብ ዝዓመቘ ምርምር ታሪኽ ዝወስድ 
ሰነድ እምበር ከም ንሕቶን ነቐፌታን 
ዘይዕድም ብዅሉምሉ ፍጹም ዝኾነ 
ስራሕ ክጥመቱዎ ከም ዘይግባእ 
የዘኻኽር። 

  ታሪኽ ግዙኣት ሃገራትን 
ህዝብታተንን፡ ሓደው ብገዛእተን 
ሓደው በቶም ዕድል ምጽሓፍ 
ዝነበሮምን ተደናገጽቲ ናይተን ገዛእቲ 
ዝነበሩ ወይ ምንጭታት ናይተን 
ገዛእቲ ዝተወከሱን ወጻእተኛታት 
ክጸሓፍ ከም ዝጸንሐ ምዝጉብ እዩ። 
ታሪኽ ህዝቢ ኤርትራ ድማ፡ እዚ 
ዕጫ’ዚ እዩ ገጢሙዎ። ስለዚ ንኸምዚ 
ዝኣመሰለ ንዓመታት ከም ቅቡል 
ወይ ውሁብ ተወሲዱ ክዝንተወሉ 
ዝጸንሐ ‘ታሪኽ’ ምስቲ ሃገራውያን 
ዝወዓሉዎን ዝተረኹዎን ኣነጻጺርካ 
ሚዛናዊ ትረኻ ክትጸዊ ምጽዓር፡ ማዕረ 
ክንደይ ኣድካሚ ምንባሩ ግሁድ እዩ። 
ነዚ ሓቂ’ዚ ንምግንዛብ ድማ’ዩ ኣቶ 
ኣለምሰገድ፡ ነበብቲ ን‘ኣይንፈላለ’ ከም 
መሰጋገሪት ድንድል ናብ ዝዓመቘ 
ታሪኻዊ ምርምር እትወስድ መጽሓፍ 
ክርእዩዋ ዘነጸረ። 

   ኣስዒቡ ጸሓፊ ኣብ 1940ታት፡ 
ህዝቢ ኤርትራ ተመቓቒሉ ንምሉእ 
ናጽነት፡ ንሕብረት ምስ ኢትዮጵያ፡ 
ንምቕሊ ኤርትራ ናብ ሱዳንን 
ኢትዮጵያን ከምኡ ድማ ንምምላስ 
ኢጣልያ ደጊፉ ከም ዝተቓለሰ 
የዘኻኽርን ኩሉ ድማ ታሪኽናን 
ቅርስናን ምዃኑ የስምረሉን። “እቲ 
ናይ ናጽነት ቃልሲ ስለ ዝተዓወተ’ሞ 
ንኡ ድማ ንመጻኢ ትውልዲ ከነውርስ 
ስለ ዝደለና ጥራይ፡ ነቲ ዘይተዓወተ 
መዳይ ታሪኽና ክንድምስስ ጌጋ እዩ፡ 
ዝከኣል’ውን ኣይኮነን። ምንጪ መንነት 
ሓደ ህዝቢ ታሪኹ እዩ። ታሪኽ ድማ 
እኩብ ናይ ዝተፈላለየ ተመኩሮታት 
ስለ ዝኾነ፡ ኣንፈታቱን ትሕዝቶኡን 

ዝተሓላለኸ እዩ። ዳህሲስካን 
ተመራሚርካን ክትርድኦ ዘይትኽእል 
ብዙሕ ደብዛዝ ኩርንዓት እውን ኣለዎ፡
” ድማ ይብል (ኣይንፈላለ፡ ገጽ iii)። 
ጸጽቡቕን ጠጥዑምን ተበሃጊ እኳ 
እንተኾነ፡ ህላውነት ጽቡቕን ጥዑምን 
ዝስተማቐር ግን ብመንጽር ሕማቕን 
ዕረን ምስ ዝርአ ስለ ዝኾነ፡ እቲ ነቲ 
ተበሃጊ ክጐልሕ ዝገበረ ዘይተበሃጊ 
ፍጻመ ክለዓል ግድን ይኸውን።  
  ጸሓፊ ነዚ ሓሳብ’ዚ ከራጕድ 

ከሎ ከምዚ ዝስዕብ ይቕጽል፥ “ታሪኽ 
እምበኣር ጽቡቕን ሕማቕን ተባሂሉ 
ብንጹር ሕንጻጻት ክፍለ ዝከኣል 
ኣይኮነን። ወይ ድማ፡ ነቲ ጸጽቡቑ 
ዓቂብካ ነቲ ዝተረፈ ክትሓብኣሉ 
እትኽእል ዓውዲ ኣይኮነን። ድምር 
ናይ ኩሉ ነገራት ስለ ዝኾነ፡ ሓደ ናይ 
ታሪኽ ተመራማሪ ነቲ ኣብ ቅድሚኡ 
ዝቐረበ ጭብጥታት፡ ወገን ከይፈለየን 
ብስምዒት ጥራይ ከይተመርሐን፡ ከከም 
ኣመጻጽኣኡ ክርእዮ ግቡእ እዩ። እዚ 
ናትና ወለዶ ናጽነት ስለ ዘምጸአ ነቲ 
ዝሓለፈ ወለዶታት ክዅንን ወይ 
ክፈርድ እንተኾይኑ፡ በደል ክፍጽም 
እዩ፡” (ኣይንፈላለ፡ ገጽ iii)። የግዳስ ኣቶ 
ኣለምሰገድ፡ ንውልቃዊ ወይ ጕጅለኣዊ 
ረብሓ ብምቕዳም ታሪኻዊ በደል 
ዝፈጸሙ ሰባት ግን ካብ ተሓታትነት ናጻ 
ይኾኑ ማለት ከም ዘይኮነ የዘኻኽር’ሞ 
ኣብ መንጎ እቲ ሰሪ ዘይምፍላጥን እቲ 
ኮነ ኢሉ ዝብድልን ምመያ ክግበር ከም 
ዘሎዎ የስምረሉ። ነቲ ኣብ 1940ታት 
ዝተራእየ ታሪኻዊ ጌጋ ብዓይኒ ንሕፈትን 
ምርዳእን ክግምገም እንተ ተፈቲኑ፡ እቲ 
ዘጓነፈ ጌጋ፡ ዘመናዊ ፖለቲካ ኤርትራ 
ሽዑ ስለ ዝፈለመን ሕጽረት ተመኩሮ 
ብምንባሩን ከም ዝሰዓበ ክውሰድ 
ከም ዝከኣል ብምሕባር ነዚ ዝስዕብ 
መዘኻኸሪ የቕርብ፡ “ካብኡ ዝቐጸለን 
ሕጂ’ውን ዝቕጽል ዘሎን ወለዶታት፡ 
ነዚ ናይ ምርዳእ፡ ምድንጋጽ ወይ ናይ 
ምንሓፍ ሓለፋ’ዚ ክረክብ ኣይግባእን። 
ምኽንያቱ ድማ፡ ነፍስ ወከፍ ወለዶ 
ካብ ተመኩሮ ናይ ዝሓለፉ ናይ 
ምምሃር ሓላፍነት ስለ ዘለዎ እዩ፡” 
(ኣይንፈላለ፡ iv)። ሓያል ትዕዝብቲ’ዩ። 
ታሪኽ ዝጽሓፍን ዝንገርን፡ ህሉው 
ወለዶ፡ ጌጋታት ዝሓለፉ ወለዶታት 

ንኸይደግምን፡ ነቲ ጸጽቡቑ ዓቂቡ 
ድማ፡ ንመጻኢ ብብሩህ ተስፋ ከማዕዱ 
ስለ ዝኾነ፡ ነቲ ዝሓለፉ ወለዶታት 
ዝገበሩዎ ጌጋ ክደግም ፍጹም ጌጋ ስለ 
ዝኾነ፡ ብዓይኒ ንሕፈት ክርአ ረብሓ 
ኣይርከቦን። 
   ጸሓፊ፡ ታሪኽ መምህርን 

መስትያትን ምዃኑን ሓደ ህዝቢ 
ንጽቡቕን ሕማቕን ጐድኑ ከለሊ 
ዝኽእል ንታሪኹ ክውከስ ከሎ ከም 
ዝኾነን የዘኻኽረና’ሞ ህሉው ወለዶ 
ካብ ሕሉፍ ታሪኽ ንኽመሃር ንታሪኹ 
ምውካስ ከም ዘድልዮ ሓሳባቱ የካፍል። 
ከምኡ ብምግባር ድማ ህላውነቱን 
ቀጻልነቱን ከውሕስ ከም ዝኽእል 
ይገልጽ። 

ኣስዒቡ ኣቶ ኣለምሰገድ፡ መግዛእታዊ 
ታሪኽ ኤርትራ ብፍሉይነቱ፡ 
ንኤርትራውያን ልዕሊ ማንም ዝያዳ 
ከም ዘገድሶም ይምጕት። ምኽንያቱ 
እቲ ዝተኻየደ ቃልሲ ንናጽነት 
ብቐንዱ ቃልሲ ታሪኽ ስለ ዝነበረ። 
እቲ ብኢትዮጵያ ዝተገብረ ጎበጣ ከም 
ዝኾነ ኣውሮጳዊ መግዛእቲ ዘይኮነ 
ኣትዩ፡ ንታሪኽ ህዝቢ ኤርትራ በቲ 
ዝደልዮ መገዲ ብምትርጓም፡ መንነት 
ናይ ምቕያር ዕላማ ሒዙ ዝመጸ 
ከም ዝነበረ ይገልጽ። ከምኡ ስለ 
ዝኾነ፥ “ኣብ ዘመናዊ ታሪኽ ወዲ 
ሰብ ካብ ዝተራእየ ምጕትን ኵናትን 
ብዛዕባ ታሪኽን መንነትን ሓደ ህዝቢ፡ 
ምናልባት እቲ ኤርትራውያን ኣንጻር 
ኢትዮጵያ ዘካየዱዎ ብቐዳምነት 
ከይተሰርዐ ኣይተርፍን፡” ይብል 
(ኣይንፈላለ፡ v)። እቲ ኢትዮጵያዊ 
ትረኻ ብሓያላት ሃገራት ከም ዘሎዎ 
ስለ ዝተወስደ፡ ቃልሲ ኤርትራውያን 
ንኽተሓላለኽን ክንጸልን ክናዋሕን 
ከም ዝደረኾን ኤርትራውያን ድማ ነዚ 
ዛንታና ንህዝቢ ዓለም ኣብ ምፍላጥ ስለ 
ዘይተጋህና፡ እቲ ስቓይ ክናዋሕ እጃሙ 
ከም ዘበርከተ ይገልጽ። “ንገዛእ ታሪኽካ 
ብቓል ይኹን ብጽሑፍ ባዕልኻ ምስ 
ዘይተፍልጦ፡ ጓና ከፍልጠልካ ከም 
ዘይኮነ ህዝቢ ኤርትራ ብሕሱም 
ተመኩሮ ተማሂሩ እዩ፡” ድማ ይብል 
(ኣይንፈላለ፡ vi)።  
   እቲ ናይ 1940ታት ታሪኽና 

ኣብ ምንጻር ሃገራዊ መንነትና ዓቢ ግደ 
ከም ዝነበሮን፡ እቲ መራሕቲ ፖለቲካ 
ናይቲ እዋን’ቲ ኣብ ጕዳይ መንነትን 
ምውሓስ ናጽነትን ዝነበሮም ርድኢት 
ብምፍልላዩ፡ ጉዕዞ ናጽነት ከም ዝተጓተተ 
ይገልጽ’ሞ፡ ብኡ ገይሩ ንጸለማኡ 
ንኸይቅህም ዝሓገዞ ሓቂ እንታይ 
ምንባሩ ክገልጽ ከሎ፡ “ካብ ጥንቲ ዝሃነጾ 
ሓባራውን ናይ ጽቡቕ ጉርብትናን 
ታሪኽን ባህልን ኣብ እዋን መግዛእቲ 
ኢጣልያ ድልዱል ሰረት ረኺቡ ናህሪ 
ስለ ዝደለበ ግን፡ ካብኡ ንነጀው መዕገቲ 
ብዘይተረኽቦ ድፍኢት ምቕጻሉን ኣብ 
ዓወት ምብጽሑን ንወሳንነት ናይ’ቲ 
ጊዜ የረጋግጽ፡” ብማለት ትዕዝብቱ 
የካፍል (ኣይንፈለለ፡ vi)። 
   ነዛ ዳሕረወይቲ ነጥቢ ድማ’ዮም 

ሓያሎ ጸሓፍቲ ኢትዮጵያዊነት (Ethio-
opianist writers) ክግንዘቡዋ ዓቐብ 
እትኾኖም። ከም ብዓል ኣንዳርጋቸው 
ጽጌ (2018)፡ ተኸስተ ነጋሽ (1997)፡ 
ዘውዴ ረታ (2006)፡ ዳዊት 
ወልደጊዮርጊስን (1989) ካልኦትን 
ዝኣመሰሉ ጸሓፍቲ፡ ህዝቢ ኤርትራ፡ 
ሃገር ከቕውም ዘኽእሎ ሓባራዊ 
መንነት ከማዕብል ድሕረ ባይታኡ 

ከም ዘይፈቕደሉን ብኢጣልያዊ 
መግዛእቲ ብሓደ ለይቲ ተጠፍጢፉ 
ዝሓደረ እኩብ ህዝቢ ከምስሉዎን’ዮም 
ዝህቅኑ። ንኣብነት ኣንዳርጋቸው ጽጌ 
ኣብታ ኣብ 2018 ዝጸሓፋ ‘ትውልድ 
ኣይደናገር፥ እኛም እንናገር’ እትብል 
መጽሓፉ ከምዚ ዝስዕብ ብማለት 
ንኤርትራዊ ሓባራዊ ሃገራዊ መንነት 
ከነኣእሶ ይርአ፡ “እቲ ኢጣልያውያን 
ኤርትራ ኢሎም ስም ኣብ ዝሃቡዎ 
ቦታ ዝነብር ህዝቢ ዝኾነ ይኹን 
ምምሕዳራዊ፡ ባህላዊ፡ ታሪኻውን 
ናይ ዘርኢ ምትእስሳርን የብሉን፡” 
(ገጽ 481)። ነቲ ናይ ሎሚ ኤርትራ 
ንዘመናት ብቱርካውያን፡ ግብጻውያንን 
ኢጣልያውያንን ከም ዝተገዝአትን 
ዝተመሓደረትን ዝገልጽ ክዉን ታሪኽ 
ድማ ፈጠራዊ ክብል ይጽውዖ። እቲ 
መስደመም ነገር፡ ኣቶ ኣንዳርጋቸው 
ጽጌ፡ ብዙሕነት ብሄራት ኤርትራ ከም 
ሓጥያት ቈጺሩ፡ ሓባራዊ ኤርትራዊ 
ሃገራዊ መንነት ንምቛም ዓንቃጺ ከም 
ዝኾነ ክምጉት ከም ዘይጸንሐ፡ ኣብታ 
ኣቐዲሙ ብ1997 ዝጸሓፋ ‘ነጻነትን 
የማያውቅ “ነጻ ኣውጪ” ስልጣኔ፣ 
ዴሞክራሲና ብልጽግና፤ የፖለቲካ 
ልሂቃኑ በዘመናዊት ኢትዮጵያ’ 
ዝሰመያ መጽሓፉ፡ ህላወ ሕብረ 
ብዙሕነት ኣብ ኢትዮጵያ ግን ምንም 
ኣበሳ ከም ዘይብሉ እናመጐተ ዝርከብ 
ምዃኑ’ዩ። ብዛዕባ’ዚ ጕዳይ ክገልጽ ከሎ፡ 
ኢትዮጵያውያን ክዀርዑሉ ዝግባኦም 
ታሪኽ ከም ዝኾነ የዘኻኽር’ሞ እቲ 
ታሪኽ’ቲ ግን ህዝብታት ኢትዮጵያ 
ብምሉኦም ብሓድነት፡ ብሓባርን 
ብቐጻልን ክሰርሑዎ ዝጸንሑ ታሪኽ 
ከም ዘይኮነን ክኸውን’ውን ዝኽእል 
ከም ዘይነበረን ይገልጽ። ኣብቲ 
ዶባትን ግዝኣታትን ብቐሊሉ ክቕየሩ 
ዝኽእሉሉ ዝነበሩ መዋእል፡ ንኣሽሓት 
ዓመታት ከይተቐየረ ክቕጽል ዝኽእል 
ግዝኣትን ምትሕንፋጽ ህዝብታትን 
ዝጽበ ሰብ እንተሎ፡ ኣብ ቅድሚ 
ታሪኽ ዝተገተረ የዋህ ጥራሕ 
ክኸውን ከም ዝኽእል ከኣ ይገልጽ። 
ኣቶ ኣንዳርጋቸው፡ ነቲ ዘይፍትሓዊ 
ኣረኣእያኡ ክቕጽለሉ ከሎ፡ “. . . 
ይኹን’ምበር ህዝብታት ብቐዋምነትን 
ብቐጻልነትን ንብዙሕ ሽሕ ዓመታት 
ኣብ ዝኸይድ ሓባራዊ ናይ ግዝኣትን 
ምምሕዳራውን ጽላል ኣይነበሩን’ሞ፡ 
ንድሕሪት ገጹ ብሽሕ ዓመታት 
ዝቝጸር ናይ ሓባር ታሪኽ ክህሉዎም 
ኣይክእልን’ዩ ኣብ ዝብል መደምደምታ 
ምብጻሕ ከኣ ብኡ መጠን ዕሽነት’ዩ፡” 
ይብል (ገጽ 7)። እዚ፡ ዓይኑ ዘፍጠጠ 
ድርብ ዕየራ እዩ። ንምንታይ’ዩ እቲ 
ኣብ ኢትዮጵያ ቅቡል ዝኾነ ታሪኻዊ 
ክዉንነት ኣብ ኤርትራን ህዝባን በጺሑ 
ቅቡል ዘይከውን፧ እዚ ከምዚ ዓይነት 
መበገሲ ዝገበረ ዘይፍትሓዊ ኣረኣእያን 
ግጉይ መጐተን እዩ’ምበኣር፡ ክሳዕ ሎሚ 
ከየዕረፈ ኤርትራ ኩሉ ምላ ብመፈጠራ 
ኢትዮጵያዊት’ያ እናበለ ንህዝቢ 
ኢትዮጵያን ዓለምን ከጋጊ ዝፍትን። 

  ናብ መጽሓፍ ‘ኣይንፈላለ’ 
እንክንምለስ፡ እቲ ብዘይ ፍትሓዊ 
ውሳነ ዝቘመን ኢትዮጵያ ከም 
ዓወት ዝወሰደቶን ውሳነ ፈደረሽን፡ 
ንኤርትራውያን ሓድነቶም ንምዕቃብ 
ዝያዳ ክቃለሱን ኣብ መወዳእታ ድማ 
ናጽነት ክጭብጡን ዘኽኣለ ፍጻመ 
ኮይኑ ከም ዝተጋህደ ብምግላጽ እያ 
ትድምድም።

ይቕጽል . . .ይቕጽል . . .

መኽዘን ዝኽረይ ክዓቍርን ሕጂ 
ተመሊሰ ክብርብሮ ኣብ ዝኽእል 
ዕድመን እንከለኹ ዝርኣኹዎን 
ዝሰማዕኩዎ ዕላልን ክሳዕ ሕጂ 
ኣይርስዖን። ሓደ ካብቲ ዝኽርታት 
ከኣ ኵሉ ሳዕ ኣብ ገዛና እትለዓል 
ዛንታ ‘ኣዋዘ ኣቦይ ኣብርሃ’ እያ። 
ቅድሚ ዛንታ ኣቦይ ኣብርሃ 
ዑቝባዝጊ ምንጋረይ፡ ገዛውትና 
ከላልየኩም።

ካንሸሎና ቅርጺ ‘ሀ’ ዘሎዋ 
ካንሸሎ እያ። ብኽልተኡ 
ወገን ፊትንፊት ዝጠማመት 
ገዛውቲ ዘሎዋ፡ ሸሞንተ ስድራ 
ብፍቕሪ ዝነብረላ ዝነበረ ካንሸሎ 
እያ። ኣፍደገናን ኣፍደገ ሓደ 
ጐሮቤትናን ናይ ሜትሮን ፈረቓን 
ፍልልይ ኣሎወን። ኣብ ገዛውትና፡ 
ብርክት ዝበሉ ምስ ስርዓት ደርጊ 
ዝሰርሑ፡ ምልሻ ስርናይ፡ ስለያን 
ኢሰፓን ነበሩዎ። እቲ ጐሮቤትና 
ከኣ ሓደ ካብኦም’ዩ፣ ምልሻ 
ስርናይ። ግምጣል ካንሸሎና፡ ብዓል 
ማዕርግ ኣባል ‘ቀኚ’፡ ብታሕቲ 
ኣባል ‘ድህንነት’፡ ኣብ ኣንጎሎና 
ሓደ ‘ኢሰፓ’፣ ኣብ ሓንቲ ኣንጎሎ 
ጥራይ ኣርባዕተ ሓሙሽተ፡ ልብኻ 
ኣውዲቕካ ዘይትቐርቦም ስሩዓት 
ኢትዮጵያ ነበሩ። ከምኡ እናዀነ 
ግን ኣብ ገዛውትና ብዙሕ 
ነገር ይፍጸም ነበረ። ገዛና ናብ 
ካንሸሎን ናብ ጽርግያን ዘውጽእ 
ክልተ ማዕጾ ነበራ። ምስቲ ምልሻ 
ስርናይ ዘራኽበና ማዕጾ ከኣ እቲ 
ናብ ካንሸሎ ዘውጽእ ማዕጾ’ዩ። 

መቸም ኣብ ጕንዲ እዝንኻ ሓደ 
ዕሱብ ኢትዮጵያ ኣቐሚጥካ ራድዮ 
ድምጺ ሓፋሽ ብስሩዕ ክትሰምዕ 
ኣጸጋሚ’ዩ፣ ኣብ ገዛና ግን ይስማዕ 
ነበረ። “ምስኪን’ዩ፡” ደኣ ይብሉዎ 
እዮም እምበር፡ ናብ ካንሸሎን ገዛናን 
ዝመላለስ ኣባል ‘ድህንነት’ እውን 
ነይሩ’ዩ። ሓደ መዓልቲ ስግር ገዛና 
ዝነበሩ ኣቦይ ፈራሕ ዝብሃሉ ብዓል 
ድኳን፡ “ተጠንቀቑ፡ ይጸናጸንኹም 
ኣለዉ፡” ኢሎም ክሳዕ ዝነግሩ፡ 
ኣቦይ ቍርሱን ጣዕሞቱን ድምጺ 
ሓፋሽ’ያ ዝነበረት። ኣቦይ ፈራሕ፡ 
ፊትና ስገር ጽርግያ ስለ ዝነበሩ 
ኵሉ ይከታተሉዎ እዮም። ዝበዝሐ 
ግዜ፡ እታ ናብ ካንሸሎ እተውጽእ 
ማዕጾ ትዕጾ፡ ሓደ ሰብ ከኣ ብደገ 
ኰይኑ ይሕሉ። ካብ ውሽጢ ገዛና 
ናብ ዝባን ዚንጎ ዝዝርጋሕ ገመድ 
ምስ ዘንጉ (ኣንተናኡ) ነይሩ፣ እቲ 
ኣንተና ከኣ ኣብ ልዕሊ ገዛ እቲ 

‘ምልሻ ስርናይ’ ነበረ።

ኣቦይ ኣብርሃ ዑቝባዝጊ፡ ኣብ 
ኮምሽን ረድኤት ሰራሕተኛ’ዮም 
ዝነበሩ። ስርሖምን ገዛናን ክልተ 
ጫፋት ናይ ከተማ መንደፈራ እዩ። 
ስራሕ ኣትዮም ናብ ገዛና ምምጻእ 
ዳርጋ ንቡር መዓልታዊ ንጥፈቶም 
ነበረ። ብኻንሸሎ ኣትዮም ናብ 
ገዛና ቅድሚ ምብጽሖም፡ ስም 
ኣደይ ይጽውዑ’ሞ፡ “እታ ኣዋዘይ 
በሊ ቀርብያ፡” እናበሉ ይመጽኡ። 
ኣደይ ከኣ ገዛ ዓጽያ፡ ራድዮ 
ትኸፍተሎም፣ ድምጺ ሓፋሽ። ሓደ 
ካባና ወይ ባዕላ ዋርድያ ምውጻእ 
ከኣ ግዲ ነበረ። እዝኖም ኣብ ራድዮ 
ኣጸጊዖም፡ ልሕግ ኢሎም’ዮም 
ዝሰምዑዋ ዝነበሩ። ኵላ እታ 
ዝሰምዑዋ፡ ከምታ ዘላታ፡ ንኣደይ 
ይደግሙላ። ኣቦይ እንተ’ሎ’ሞ 
ነዊሕ ዕላልን ትንተናን ይቕጽል። 
ድሕሪ ናጽነት፡ “ራድዮ’ባ ወልዕ፡
” ምባል ገዲፍና፡ “ኣዋዘ ኣቦይ 
ኣብርሃ’ባ ክፈት፡” እናበልና ኢና 
ድምጺ ሓፋሽ ንውልዕ ዝነበርና።

ኣቦይ ኣብርሃ ኣዋዘኦም 
እና’ስተማቐሩ ከለዉ፡ ወዲ 
ትኹል፡ “ይካኣሎ” እናበለ እንተ 
መጺኡ፡ ኣኸለ። ካብታ ክልተ 
ኣእዳዎም ኣንቢሮም መንከሶም 
ዘዕረፉላ በትሮም፡ የማነይቲ ኢዶም 
መዝሒቖም ጸግ ብምባል ‘ጣዕ’ 
ዝብል ድምጺ ይፈጥሩ ነበሩ። 
ወዲ ትኹል እናደረፈ ወይ ምስ 
ወድአ ዝደጋግሙዋ ዘረባ ነይራ፣ 
“ኣታ ንኣኻስ ኣደኻ ትርእየካዶ 

ትኸውን፧!” ይብሉ ነበሩ። ኵሉ 
ግዜ ግደ ስነ ጥበብ ኣብ ሃገራውን 
ማሕበራውን ንጥፈታትና ኣገዳሲ 
ምዃኑ ይዝረበሉ እዩ። ዘረባ ኣቦይ 
ኣብርሃ እንክሰምዕ ግን፡ ኣብ ሰውራ 
ዝፈረየ ስነ ጥበብን ስነ ጥበበኛን 
ከመይ ኢሉ’ዩ ኣብ ኣንጕዕ 
ሕብረተሰቡ ኣትዩ ይገርመኒ። ድሕሪ 
ዕሙር ባህላዊ ምርኢት፡ “ሃየ ብረት 
ስዉእ ዘልዕል!” ክብሃል እንከሎ፡ 
ሰብ ሽዓኣ ንኽጋደል በታ ዝወጽኣ 
ናብ መካይን ክስቀል እንከሎ፡ ከም 
ተራ ጐስጓስ ክወስዶ የጸግመኒ። 
ናይ ብሓቂ ናብ ዝለዓለ ደረጃ 
ምንቕቓሕ ኣደይቡ፡ ንመንፈሱ፡ 
ቀልቡን ስምዒቱን ንበረኻ ዓዱ ከም 
ዝሓንን’ዩ ዝገብር ዝነበረ።

ሻዕብያ፡ እታ ከም ጋንታ ኵዕሶ 
እግሪ እንሓስባ ዝነበርና፡ ካብ እንዳ 
ኣማኒኤል ወይ እንዳ ጋብር ደርዓንቶ 
መጺኣ ትገጥም’ዩ ዝመስለና 
ዝነበረ። ኵዕሶ ንኽትጻወት ከኣ 
ነቶም ኣብ ‘ቲቦ’ (መዓስከር ሰራዊት 
ኢትዮጵያ) ዝነበሩ ወተሃደራት 
ኣሽኪዓ፡ ሰሊዃ ብምእታው፡ 
ትጻወት ዝነበረት’ዩ ዝመስለና 
ዝነበረ። እቲ ብንኡስ ዕድመና 
ከነሰላስሎ ዘይንኽእል ቅንጥብጣብ 
ሓበሬታ፡ ከም ዝጥዕመና ኢና 
መላሊእና ነተሓሕዞ ዝነበርና። 
እንዳ ኣማኒኤል፡ ህዝባዊ ግንባር 
እትንቀሳቐሶ ዝነበረት ከባቢ’ዩ። 
ዝበዝሐ ንሜዳ ዝወጽእ ዝነበረ፡ 
ብዓዲ ብላይ ኣቢሉ ናብ እንዳ 

ኣዋዘ ኣቦይ ኣብርሃኣዋዘ ኣቦይ ኣብርሃ

ምስ ብርዕን ምንጻፍ ጽሑፍን 
ዳየሪ ካብ ዘይንራኸብ ነዊሑ። 
ሕጂ ግና ቆፎ ትዕዝብተይ ግዲ 
ነዋኒውኒ ገለ ክብል። ደረት 
ትርኢት ባሕሪ ፊተፊት ንኽዕዘቦ 
በዅሪ ዓይነይ እዩ። ዝነበረኒ 
ሃረርታ ልዕሊ ዕምቈቱ’ዩ እንተ 
በልኩ እኳ ምግናን ኣይኰነን። 
ኰይኑ ከኣ ኣብ ገምገሙ ዘለኹ። 
ናይ ፈለማ ተምሳጠይ ምዕጋብ ግዲ 
ሰኢነ፡ ኣብ ጸሓይ ዕራብ ምስ ባሕሪ 
ፊተፊት ምስ ተራኸብኩ፡ ብተኣምር 
ጽባቐኡ ፍሽኽ ከብለኒ ተዓዚበዮ። 
ውሽጣዊ ስምዒተይ እንዳ መን 
ሓይሊ ተጻዒኑዎ ምኽኽ ክብል 
ተፈሊጡኒ። 

ዘለኹዎ ዓዲ፡ ዓዲ ሃሩር ይዅን 
እምበር፡ ኣነ ካብ እዋን ቍሪ 
ከይደዮ። ኣብ ሓጺር ናይ ሰዓታት 
ጕዕዞይ ዝተፈለየ ወቕቲ ምርኣየይ፡ 
ኣድባራት ስምዒተይ ተምሳጡ 
ከም ዝብርኽ እዩ ኰይኑ። ቅድሚ 
ባሕሪ ምቕራብካ፡ ናቱ ዝተፈልየ 
ሽታ ካብ ርሑቕ ቦታ ይቕበለካ። 
“ቅድሜኻ ኣለኹ እዩ፡” ዝብል። 

እተን ካብ ማይ ዲጋ ዝሰፍሕ 
ርእየን ዘይፈልጣ ኣዒንተይ፡ ባሕሪ 
ምስ ጠመታ ምእማን ስኢነን። 
ክኣምና ግን ግድነት እዩ። ኣብ 
ገምገሙ ስለ ዘለዋ። ኪኖ ትርኢት 
ማዕዶ ባሕሪ፡ መሬት ኣሎ ኢልካ 
ክትኣምን ንዝጫበጠካ’ውን ዘጸግም 
እዩ። ስፍሓቱ ኣሰዊዱ ቅድሜኻ 
ምስ ተነጽፈ፡ ብድሕሬኡ መሬት 
ኣሎ ክትብል ዝኸበደ እዩ። ለካ 
ልቢ ዘሎዎ ሰብሲ፡ ዓቕሊ ዝወነነ፡ 
‘ባሕሪ ዓቕሉ’ ክብሃል ሓቂ እዩ። 
ኣብ ከርሲ ውሽጡ ዓቂብዎ ዘሎ፡ 
እንተ ዝጸዊ ሰማዓይ ምተገረመ። 

ንዝፈልጦ እውን ሓሊፉ 
ኣየጋይሽን። ካብቶም ኣብኡ ዝነብሩ 
ዓሳታት ድቕቕ ዝበሉ ድኣ ኰይኖም 

እምበር ኣብ እግረይ ለመም 
ይብሉኒ። ብቓና ሕብርታቶም 
ባህታኻ የዛይዱ። እናሓንበስኩ ኣብ 
ዕምቈቱን ስፍሓቱን ናብ ዘብለሉ 
እዋን፡ ንትዕዝብተይ ዘደንጸወ፡ 
ንስሕበታዊ ርእየት ዓይነይ ዝማረኸ 
ትርኢት ጎፍ በለኒ። ክንዲ ክልተ 
ሰብ ዝዀኑ ኣቡሳላማ ዓሳ ኣብ 
ፊተይ ምስ ተዓዘብኩ፡ ኣበየናይ 
ዓለም ገይሸ ከም ዘለኹ ተደኒቐ። 
ለካ ንነፍሲወከፍ ሰብ ከም ናይ 
ባሕሪ ዓቕሊ እንተ ዝበጽሓና፡ 
ፍቕሪ ነጊሱ ጽልኢ ቦታ ምስኣነ። 
ባሕሪ ዓቕሊ ይፍጠረልና። 

 መሓመድ (ኣብሾ)  መሓመድ (ኣብሾ) 

ዝኽሪ ዝኽሪ 
ቅነ ናጽነትቅነ ናጽነት

“እታ ፍረ ስርናይ ወዲቓ ኣብ ባይታ

ኦሮማይ ንምንባር፡ ኣኺሉ’ዩ ሞታ

ሓመድ ቀቢሩዋ፡ ኰይኑዋ ቅብጸት፡”

ኢሎም በይኖሙላ ፍርዲ መሬት፣

መዓልታት ሓሊፉ ንሳ’ውን ኣስቂጣ

ዝብሉዋ ክትሰምዕ ታሕቲ ተጸቒጣ

ዝብሉዎ ኢሎም ቃላት ምስ ወድኡ

ቅልቅል ኢላ ወጺኣ ርእሶም ንኽደፍኡ፣

እቶም ተዛረብቲ ከኣልቲ መደረ

ፈላጣት ኢና ዝበሉዎ ኰይኑ ንወረ

መልሓሶም ዓጺፎም ተጐልቢቦም ሕፍረት

ዝብሉዎ ስኢኖም ሓጺሩዎም ድፍረት፣

ወዮ ፍረ ስርናይ ድሕሪ ቍሩብ እዋን

ይትርፍ ክትመዉት በዚሓን ሰሲናን

ኪንዮ ሓደ ምዃን እሽሓት ፈርያ

ውድቀታን ስቓያን ኰይኑ ንሰናያ።

እቶም ኣሽሓት ፍረ ናይታ ዝሰሰነት

ገለኦም በቒዖም ቀለብ ውሻጠ ቤት

ገለኦም ተዓቚሮም ንዘርኢ ክራማት

ከምታ ፍረ ስርናይ ንኽፈርዩ ኣእላፍ

ተሰምዮም ሰማእታት።

ኣማኒኤል ይኸይድ። ተጋደልቲ 
ተቐቢሎም፡ ንሜዳኡ የፋንዉዎ 
ነበሩ። ክንደይ ካብ ደቂ ገዛውትና 
“ኵንታል በሊዕካ ተመለስ” ተባሂላ 
ካብ እንዳ ኣማኒኤል ዝተመልሰት 
ኣላ። ሓደ እዋን ሓደ ካብ ደቂ 
ኣቦይ ኣብርሃ ንገድሊ ክስለፍ 
ኢሉ ተበጊሱ፣ ግን ኣይሰለጦን፡ 
ተታሕዘ። ንሱ ብመገዲ ኩዶ 
ፈላሲ ክኸይድ’ዩ ፈቲኑ መስለኒ። 
ኣቦይ ኣብርሃ ምስ ገለ ዋሕስ 
ዝዀኑ ሰብ ሒዞም ንወዶም ካብ 
ቤት ማእሰርቲ ከውጽኡዎ ከዱ። 
በቲ ግዜ ኣቦይ ኣብርሃ ክልተ 
ሰለስተ ደቆም ተጋደልቲ ነበሩ። 
እቲ መስርሕ ዋሕስ ወዲኦም ግና 
ከይወጽኡ እንከለዉ፡ ንወዶም 
ክስሃሉዎ ጀመሩ። ኣቦይ ኣብርሃ 
ዝድርብዩዎ ድፍረት ዘሎዎ ዘረባ 
ብዙሕ’ኳ እንተዀነ፡ ኣብ ማእከል 
እንዳ ፓሊስ፡ “ኣሕዋትካ ርኣዩኒ 
እናበሉ ድዮም ከይዶም፧ መገዲ 
ኣሕዋትካ ጠፊኡካ፡” በሉዎ። 
ትብዓቶም ኵሉ ሳዕ’ያ ትገርመኒ። 

ኣቦይ ኣብርሃ፡ ድምጺ ሓፋሽ 
ሰሚዖም፡ ኣዕሊሎም ወዲኦም፡ 
ክብገሱ እንከለዉ ዘዕርጉዋ 
ሓንቲ ጸሎት ነበረቶም፣ “ሓንቲ 
መዓልቲ’ውን ትኹን ናጽነት 
ከይርኣኹዋ ኣይትውሰደኒ!” ኣቦይ 
እዝጊ ግን ዝሓሸ መደብ ግዲ 
ሰሪዕሎም፡ ናጽነት ድሕሪ ዕረፍቶም 
ከይደንጐየት እያ መጺኣ።

ርሑስ ቅንያት ናጽነት!

ፍርቱና ተኣምራትፍርቱና ተኣምራት

ዳየሪዳየሪዳየ
ሪ

ዳየ
ሪ

መዝገብ
መዝገብ

ዕለታዊ
ዕለታዊ

ዝኽሪዝኽሪ

ዳየ
ሪ

ዳየ
ሪ

ሱራፌል ተስፋብሩኽ
surafealtesfabruk@gmail.com

ስፖርትስፖርት
ኣብርሃም ዮውሃንስ (ወዲ ዕቋር)ኣብርሃም ዮውሃንስ (ወዲ ዕቋር)

ስፖርትስፖርት
ዕጫ መጻረዪ ዋንጫ ኣፍሪቃ 2027 ወጺኡዕጫ መጻረዪ ዋንጫ ኣፍሪቃ 2027 ወጺኡ

ኤርትራ፡ ኣብ ምድብ ኣርባዕተ (D) በጺሕዋኤርትራ፡ ኣብ ምድብ ኣርባዕተ (D) በጺሕዋ

ትማሊ ኣብ ካይሮ ኣብ ዝተኻየደ ምውዳቕ 
ዕጫ ንመጻረዪ ዋንጫ ኣፍሪቃ 2027፡ 
ሃገራዊት ጋንታ ኵዕሶ እግሪ ኤርትራ ኣብ 
ምድብ ኣርባዕተ (D) ተደላዲላ። ኣብዚ ግጥም 
‘ሬድሲ ካመልስ’ ኣአንጋዲት ሃገር ኬንያ ምስ 
እትርከበን ምስ ሃገራውያን ጋንታታት፡ ጊኒ፡ 
ደቡብ ኣፍሪቃ ተመዲባ ትርከብ።
ዋንጫ ኣፍሪቃ 2027፡ ሰለስተ ሃገራት 

ምብራቕ ኣፍሪቃ ዝእንግደኦ ኰይኑ፡ ካብ 48 
ኣብ መጻረዪ ዝሳተፋ ሃገራውያን ጋንታታት፡ 
ከካብ ምድበን ቀዳመይትን ካልኣይትን 
ኰይነን ዝሓለፋ ሃገራውያን ጋንታታት 
ክሳተፍኦ እየን። ኣአንገድቲ ሃገራት ድማ፡ 
ብቐጥታ ተሳትፎአን ከረጋግጻ እየን። እዚ 
ማለት፡ ኣብዚ ናይ መጻረዪ ውድድር፡ ካብ 
ኣአንገድቲ ሃገራት፡ ኣብ ምድበን ሳልሰይቲ 
ወይ ራብዓይቲ ኰይነን ውድድረን ምስ 
ዝዛዝማ፡ ንቦታ ካልኣይቲ ተኪአን ክሓልፋ 
እየን። ሃገራዊት ጋንታ ኤርትራ ድማ፡ ኬንያ 
ኣብ እትርከቦ ምድብ ተደላዲላ ኣላ።
ኣብ ግጥማት መጻረዪ ዋንጫ ኣፍሪቃ፡ 

ነፍሲ ወከፍ ሃገር ሽዱሽተ ግጥማት 
ክተሰላስል እያ። በዚ መሰረት ቀዳማይን 
ካልኣይን እብረ መጻረዪ ግጥማት፡ ካብ 
21 መስከረም ክሳዕ 6 ጥቅምቲ 2026 
ክካየድ’ዩ። ሳልሳይን ራብዓይን ግጥማት ካብ 
9 ክሳዕ 17 ሕዳር 2026 ክሳላሰልዩ። ናይ 

ናይ መጻረዪ ውድድራት ዋንጫ ኣፍሪቃ 2027

ካልኣይ ዙርያ ስፖርታዊ ውድድራት እዚ ማእከል ፈሊሙካልኣይ ዙርያ ስፖርታዊ ውድድራት እዚ ማእከል ፈሊሙ
ንኣስታት ሰለስተ ሰሙን ኣብ ዕረፍቲ 

ዝጸንሕ ውሽጣዊ ስፖርታዊ ውድድራት እዚ 
ማእከል፡ ብግጥማት ኵዕሶ እግሪን መርበብን 
ውድድራት ካልኣይ ዙርያ ፈሊሙ።
ኣብዚ ናይ ካልኣይ ዙርያ ግጥማት፡ ሸሞንተ 

ጋንታታት ዋንጫ ንምውሳድ ኣብ ደቀምሓረ 
ኣብ ምፍላም ይርከባ። ዛጊት ተኻይዱ ኣብ 
ዘሎ ውድድራት፣ ኣብ ኵዕሶ መርበብ ብደቂ-
ኣንስትዮ፣ መረብ ንደምሒና፡ ሂላል ንዑበል 
ብተመሳሳሊ ውጽኢት 2ብ1 ክስዕረአን 
እንከለዋ፡ ኪሎማ ንኣዳል ድማ፡ 2ብ0 ስዒራታ። 
ኣብ ናይ ደቂ-ተባዕትዮ፣ ማይ ጸብሪ ንደንደን 
3ብ0፡ መረብ ንኣዳል 3ብ1፡ ሂላል ንኪሎማ 
3ብ2 ብምስዓር ምሉእ ነጥቢ ወሲደን። ኣብ 
ጸወታታት ኵዕሶ እግሪ፣ ብናይ ደቂ-ኣንስትዮ፣ 
ብሪጎን ብመረብ 1ብ0 ክትሰዓር እንከላ፡ እቲ 
ኣብ ቀዳማይ ዙርይ ናይ ሚእቲ ሚእታዊት 
ዓወት ዘመዝገበት ኪሎማ ድማ፡ ብዑበል 

1ብ0 ተሳዒራ። ግሎብ ድማ፡ ንሮዝመ 2ብ0 
ስዒራታ። ኣብ ናይ ደቂ-ተባዕትዮ፣ ማይ 
ጸብሪ ንዛራ 1ብ0፡ ጎብየ ንደምሒና 3ብ2፡ 
ዑበል ንሄላል 2ብ0 ስዒረንአን።

እዘን ኣብ ካልኣይ ዙርያ ዝሳተፋ ዘለዋ 
ጋንታታት፡ ኣብቲ ኣብ ጸሮና፡ መንደፈራ፡ 
ደቀምሓረ ዝተኻየደ ውድድራት ቀዳማይ 
ዙርያ ጸብለል ዝበላ’የን።

ማእከል፡ ውድድር ባይታ ተኒስ 
መጋረጃኡ ዓጽዩ

ፈደረሽን ባይታ ተኒስ ዞባ ማእከል፡ ብምኽንያት መዓልቲ ናጽነት ዘካየዶ ውድድር ባይታ 
ተኒስ፡ ሰንበት 17 ግንቦት ኣብ ክለብ ደንበ ሰንበል መዛዘሚ ገይሩሉ።
ኣብዚ ውድድር 40 ደቂ-ኣንስትዮ ዝርከብኦም 121 ተወዳደርቲ ክሳተፉ እንከለዉ፡ በብክሊ 

ዕድመኦም ድማ፡ ናይ ፍጻመ ጸወታ ኣካይዶም።
ኣብ ክሊ ዕድመ 13-14 ብጽምዲ ግጥመን ዘካየዳ ከንኣን ሙሴን ቢታንያ ሙሴን ምስ ዶሪስ 

እንድሪያስን ዲናር እንድሪያስን ነይሩ። እዚ ጸወታ ክልተ ኣሕዋት ምስ ክልተ ኣሕዋት ዘካየድኦ 
ብምንባሩ፡ መሳጥነት ዝነበሮ ግጥም ኣካይደን። እዘን ተወዳደርቲ ማዕረ ነጥቢ ስለ ዘወሃህለላ 
ናብ ናይ መፈላለዪ ግጥም ክኣትዋ ተገዲደን። ኣብ መወዳእታ ቢታኒያ ሙሴን ከንኣን ሙሴን 
ብጸቢብ ፍልልይ ዓወት ኣመዝጊበን።
 ተወዳደርቲ ክሊ ዕድመ 19-35 ናኦድ ረዘነን ሴም ምስግናን ብንጽል ኣብ ዘካየድዎ ጸወታ፡ 

ሴም ምስግና ኣብ ክልተኡ እብረ ጸወታ ተዓዊቱ። 
ኣብቲ ናይ መዛዘሚ ኣጋጣሚ፡ ፈደረሽን ባይታ ተኒስ ዞባ ማእከል፡ ኣብ ዓመተ 2026 

ተወዳደርቲ ከከም ዝተዓወትዎን ደረጃ ዝበጽሕዎን ንመጀመርታ ግዜ ናይ ተርታ ደረጃ 
(rank) ነጥቢ ክተሓዘሎም ከም ዝጀመረ ኣፍሊጡ።

ባጽዕ - ውድድር ማውንቴን ባይክ ተዛዚሙባጽዕ - ውድድር ማውንቴን ባይክ ተዛዚሙ
ብፈደረሽን ብሽክለታ ንኡስ ዞባ ባጽዕ 

ተወዲቡ ንሰለስተ መድረኽ ዝተሰላሰለ 
ውድድር ዋንጫ ናጽነት ማውንቴን ባይክ፡ 
ብ17 ግንቦት ብውዕዉዕ መንፈስ ተዛዚሙ።

38 ኪሎ ሜተር ዝሸፈነ ናይ ሳልሳይ 
ድቪዝዮን ውድድር፡ ብሩኽ ገብረኪዳን፡ 
ኣሚር መስዑድ፡ ቅዱስ ኣሌክሳንደር 
ቀዳሞት ሰለስተ ዕዉታት ኰይኖም። 

ብውህሉል ነጥቢ ድማ፡ 
ብተመሳሳሊ ሰለስተኦም 
ዕዉታት ኰይኖም። 
ኣብ ናይ ደቂ ኣንስትዮ፡ 

ሚለና ጸጋይ፡ መኽሰብ 
ዳኒኤል ተዓዊተን። 
ብውህሉል ነጥቢ ከኣ፡ 
ቀዳመይቲ ሚለና ጸጋይ 
ክትከውን ከላ፡ መኽሰብ 
ዳኒኤልን ሳዕድያ ሑሴንን 
ስዒበንኣ።
47 ኪሎ ሜተር ዝሸፈኑ 

ተቐዳደምቲ ካልኣይ 
ድቪዝዮን፡ መድሃኔ 
ዘርኣይ ቀዲሙ ሕንጻጽ 
ብምርጋጽ ተዓዊቱ። 
ኤዶም ቴድሮስን ሜሮን 
ጸጋይን ድማ፡ ካልኣይን 
ሳልሳይን ብምዃን 

ውድድሮም ዛዚሞም። ብውህሉል ነጥቢ 
ከኣ፡ ኤዶም ቴድሮስ፡ መድሃኔ ዘርኣይን 
ሬድዋን ሰሌማንን ብምዕዋት ኣብ ፖድዮም 
ደይቦም።
ተቐዳደምቲ ቀዳማይ ድቪዝዮን 57 

ኪሎ ሜተር ሸፊኖም። ካልድ ዓብደለጢፍ፡ 
ማሕሙድ ሳልሕ፡ ሜልኣብ ክብርኣብ ድማ፡ 
ተመራሪሖም ሕንጻጽ ረጊጾም። ሜልኣብ 
ክብርኣብ፡ ካልድ ዓብደለጢፍ፡ ማሕሙድ 
ሳልሕ ድማ፡ ብውህሉል ነጥቢ ሰለስተ 
ቀዳሞት ዕዉታት ኮይኖም። 
66 ኪሎ ሜተር ዝሸፈኑ ተቐዳደምቲ 

‘ዳኮርሶ’ ኣብ ዘካየድዎ ጸወታ፡ ፊልሞን 
ሰለሙን ቀዲሙ ሕንጻጽ ብምርጋጽ 
ተዓዊቱ። ፊልሞን ሰለሙን ብዘዋህለሎ ነጥቢ 
ቀዳማይ ኰይኑ ክዕወት እንከሎ፡ ያፌት 
ዮሃንስን ናትናኤል ያሬድን ከኣ፡ ስዒቦሞ።
ኣብቲ ኣጋጣሚ፡ ኣሚር መስዑድ ካብ 

ሳልሳይ ድቪዝዮን፡ ሳዕድያ ሑሴን ካብ ደቂ 
ኣንስትዮ፡ ዩኤል ኣባዲ ካብ ካልኣይ ዲቪዝዮን፡ 
ኣሕመድ ዓሊ ካብ ቀዳማይ ዲቪዝዮን፡ 
ናትናኤል ያሬድ ድማ፡ ካብ ዳኮርሶ፡ ብሉጻት 
ተቐዳደምቲ ተባሂሎም ተሸሊሞም።

ኣንቸሎቲ፡ ንፐድሮ ይቕረታ ሓቲትዎኣንቸሎቲ፡ ንፐድሮ ይቕረታ ሓቲትዎ
ኣሰልጣኒ ሃገራዊት ጋንታ ብራዚል ካርሎ 

ኣንቸሎቲ፡ ንኣጥቃዓይ ቸልሲ ጃኦ ፐድሮ 
ኣብታ ናይ ዋንጫ ዓለም 2026 ጋንታኡ 
ብዘይምክታቱ ይቕረታ ሓቲትዎ።
ኣንቸሎቲ፡ ኣብ ሃገራዊት ጋንታ ብራዚል 

ተመኵሮ ዘለዎም ተጻወትቲ ከካትት 
ብምምራጹ፡ ብዙሓት ክምረጹ ዝግብኦም ዝነበሩ 

ተጻወትቲ ክሕዝ ከም ዘይከኣለ ተኣሚኑ’ዩ። 
ኣንቸሎቲ፡ ኣብቲ ተጻወትቲ ናይ ምምራጽ 

ስነ-ስርዓት ዘካየደሉ ኣጋጣሚ፡ “ኣብዚ ዓመት 
ምሳና ዝተጻወቱ ገለ ገለ ተጻወትቲ በዚ 

ምርጫ ከም ዘይሕጐሱ ርግጸኛ’የ፡” ድሕሪ 
ምባል፡ “ኣይትሓዙለይ፡ ንዅሎም ምሳና 
ዝነበሩ አመስግኖም። ብርግጽ ግን፡ ናይ ፐድሮ 
ዘሕዝን’ዩ። ነዛ ወቕቲ’ዚኣ ኣብ ኤውሮጳ 
እዩ ነይሩ፡ ኣብ ዝርዝር ኣስማት ተጻወትቲና 
ድማ፡ ክኣቱ ነይሩዎ። ብርዱእ ምኽንያትን 
ኣኽብሮትን ግን፡ ካልኦት ተጻወትቲ መሪጽና። 
ንፐድሮን ካልኦትን ከኣ ይቕረታ እብሎም፡
” ኢሉ።
ኣንቸሎቲ፡ ኣብ ዋንጫ ዓለም 2026 ዝሳተፉ 

ኣስማት 26 ተጻወትቲ ኣፍሊጡ ይርከብ። ኣብዛ 
ናይ ኣንቸሎቲ ጋንታ ነይማር ብምጥርናፉ፡ 
ኣገራሚ ምርጫ ክብሃል ዝከኣል’ዩ። ነይማር፡ 
ንዝሓለፈ ሰለስተ ዓመታት ናብ ብቕዓት ክምለስ 
ተሸጊሩ ጸኒሑ’ዩ። እንተ ብራዚላውያን ግን፡ 
ምምራጽ ነይማር ልክዕ ከም ምዕዋት ዋንጫ 
ዓለም ብዝመስል ኣገባብ ክጽንብልዎ’ዮም 
ተራእዮም።

መወዳእታ ክልተ ግጥማት ድማ፡ ካብ 22 
ክሳዕ 30 መጋቢት 2027 ኣብ ዘሎ ግዜ 
ክካየዱ’ዮም። 
ዋንጫ ኣፍሪቃ 2027 ሃገራት ኬንያ፡ 

ታንዛንያ፡ ኡጋንዳ፡ ብሓባር ካብ 19 ሰነ 

ክሳዕ 17 ሓምለ 2027 ዝእንግድኦ ምዃነን 
ተፈሊጡ። ዋንጫ ኣፍሪቃ 2027፡ “ብሓባር” 
ዝትርጎም ብቋንቋ ስዋሂሊ፡ ‘ፓማጆ 2027’ 
ተባሂሉ ኣሎ። 
ጽቡቕ ዕድል ንኣግማል ቀይሕ ባሕሪ!ጽቡቕ ዕድል ንኣግማል ቀይሕ ባሕሪ!

ኣርሰናል፡ ትጽቢት 90 ደቒቕ ንዋንጫኣርሰናል፡ ትጽቢት 90 ደቒቕ ንዋንጫ
ኣርሰናል፡ ድሕሪ 8 ሽሕ መዓልታት ጽዋእ ፕሪመር ሊግ ንምልዓል 90 ደቒቕ ጥራይ ተሪፉዋ ይርከብ፣ ኣርሰናል፡ ድሕሪ 8 ሽሕ መዓልታት ጽዋእ ፕሪመር ሊግ ንምልዓል 90 ደቒቕ ጥራይ ተሪፉዋ ይርከብ፣ 

ሰንበት 24 ግንቦት 2026።ሰንበት 24 ግንቦት 2026።
ደገፍቲ ማንቸስተር ሲቲ፡ ጋንታኦም ኣብቲ ንክሪስታል ፓላስ ዝሰዓረትሉ ግጥም፡ “ጭንቀት ኣብ ደገፍቲ ማንቸስተር ሲቲ፡ ጋንታኦም ኣብቲ ንክሪስታል ፓላስ ዝሰዓረትሉ ግጥም፡ “ጭንቀት ኣብ 

ጐደናታት ሎንደን፡” ዝብል ባነር ዘርጊሖም ተራእዮም። ደገፍቲ ኣርሰናል ድማ፡ ከም ግብረ መልሲ፡ ኣብቲ ጐደናታት ሎንደን፡” ዝብል ባነር ዘርጊሖም ተራእዮም። ደገፍቲ ኣርሰናል ድማ፡ ከም ግብረ መልሲ፡ ኣብቲ 
ብቕድሚ ትማሊ ንበርንለይ ዝሰዓሩሉ ግጥም፡ “ፌስታ ኣብ ጐደናታት ሎንደን፡” ዝብል ባነር ዘርጊሖም ብቕድሚ ትማሊ ንበርንለይ ዝሰዓሩሉ ግጥም፡ “ፌስታ ኣብ ጐደናታት ሎንደን፡” ዝብል ባነር ዘርጊሖም 
ኣምስዮም። ሎንደን ጭንቂ ድያ ክትእንግድ ዋላስ ፌስታ ድማ፡ ናይ መዓልታት ጒዳይ ኰይኑ ይርከብ። ኣምስዮም። ሎንደን ጭንቂ ድያ ክትእንግድ ዋላስ ፌስታ ድማ፡ ናይ መዓልታት ጒዳይ ኰይኑ ይርከብ። 
ማንቸስተር ሲቲ ጋዜጣና ኣብ ሕትመት እንከላ፡ ምስ ቦርንማውዝ ዘካየደቶ ግጥም፡ ጽዋእ ዋንጫ መን ማንቸስተር ሲቲ ጋዜጣና ኣብ ሕትመት እንከላ፡ ምስ ቦርንማውዝ ዘካየደቶ ግጥም፡ ጽዋእ ዋንጫ መን 
የልዕላ ንዝብል ግዜ ክቕልጥፍ ወይ ክድንጉይ ተራኡ ዝጸወት’ዩ።የልዕላ ንዝብል ግዜ ክቕልጥፍ ወይ ክድንጉይ ተራኡ ዝጸወት’ዩ።
‘ኦፕታ ሱፐር ኮምፕዩተር’ ንግጥም ሲቲ ምስ ቦርማውዝ ኣብ ግምት ከየእተወት፡ ኣርሰናል ጽዋእ ‘ኦፕታ ሱፐር ኮምፕዩተር’ ንግጥም ሲቲ ምስ ቦርማውዝ ኣብ ግምት ከየእተወት፡ ኣርሰናል ጽዋእ 

ፕሪመር ሊግ ክተልዕል 86.4 ሚኢታዊት ተኽእሎታት ኣለዋ ክትብል ግምታ ሂባ ትርከብ። ኣንበብቲ ፕሪመር ሊግ ክተልዕል 86.4 ሚኢታዊት ተኽእሎታት ኣለዋ ክትብል ግምታ ሂባ ትርከብ። ኣንበብቲ 
ኸ እንታይ ትግምቱ፧ኸ እንታይ ትግምቱ፧

ዜና ብሓጺሩ
•	 ሮናልዶ፡ ክብረ ወሰን ዋንጫ ዓለም ሒዙ•	 ሮናልዶ፡ ክብረ ወሰን ዋንጫ ዓለም ሒዙ
ክርስትያኖ ሮናልዶ፡ ምስታ ኣብ ዋንጫ ዓለም 2026 እትሳተፍ ሃገራዊት ጋንታ ፖርቱጋል ክጻወት ክርስትያኖ ሮናልዶ፡ ምስታ ኣብ ዋንጫ ዓለም 2026 እትሳተፍ ሃገራዊት ጋንታ ፖርቱጋል ክጻወት 

ንሻድሻይ ግዜ ብምሕራዩ ክብረ-ወሰን ክሕዝ ክኢሉ ይርከብ። ንሻድሻይ ግዜ ብምሕራዩ ክብረ-ወሰን ክሕዝ ክኢሉ ይርከብ። 
ኣብ ታሪኽ ዋንጫ ዓለም ክሳዕ ሕጂ ንሽዱሽተ ግዜ ዝተሳተፈ ተጻዋታይ ኣይጸንሐን። መሲን ሮናልዶን ኣብ ታሪኽ ዋንጫ ዓለም ክሳዕ ሕጂ ንሽዱሽተ ግዜ ዝተሳተፈ ተጻዋታይ ኣይጸንሐን። መሲን ሮናልዶን 

ኣብ ናይ ሎሚ ዓመት ዋንጫ ዓለም ክሳተፉ በብሃገሮም ምምራጾም ከኣ፡ ነዚ ክብሪ ክበቕዑ ኣኽኢልዎም ኣብ ናይ ሎሚ ዓመት ዋንጫ ዓለም ክሳተፉ በብሃገሮም ምምራጾም ከኣ፡ ነዚ ክብሪ ክበቕዑ ኣኽኢልዎም 
ይርከብ።ይርከብ።
ሮናልዶ፡ ኣብ 226 ኣህጉራዊ ግጥማት ብምስታፍን 143 ሸቶታት ብምምዝጋብን ክብረ ወሰን ሒዙ ሮናልዶ፡ ኣብ 226 ኣህጉራዊ ግጥማት ብምስታፍን 143 ሸቶታት ብምምዝጋብን ክብረ ወሰን ሒዙ 

ጸኒሑ’ዩ። ጸኒሑ’ዩ። 

•	 ማሬስካ ንጓርድዮላ ክትክኦ•	 ማሬስካ ንጓርድዮላ ክትክኦ
‘ቢቢሲ’ ትማሊ ኣብ ዝዘርገሓቶ ሓበሬታ፡ ኢንዞ ማሬስካ ቅድሚ ዝመጽእ ዘሎ ወቕቲ ስፖርት ንጓርድዮላ ‘ቢቢሲ’ ትማሊ ኣብ ዝዘርገሓቶ ሓበሬታ፡ ኢንዞ ማሬስካ ቅድሚ ዝመጽእ ዘሎ ወቕቲ ስፖርት ንጓርድዮላ 

ክትክእ ተዳልዩ ከም ዘሎ ገሊጻ። ክትክእ ተዳልዩ ከም ዘሎ ገሊጻ። 
ጓርድዮላ፡ ሰንበት 24 ግንቦት ምስ ኣስቶን ቪላ ኣብ ኢትሓድ ዘካይዶ ግጥም፡ ናይ መወዳእታ ንሲቲ ጓርድዮላ፡ ሰንበት 24 ግንቦት ምስ ኣስቶን ቪላ ኣብ ኢትሓድ ዘካይዶ ግጥም፡ ናይ መወዳእታ ንሲቲ 

መሪሑ ዘካይዳ ጸወታ ክትከውን ትጽቢት ይግበረላ። በዚ ከኣ ናይ ቅድም ኣሰልጣኒ ቸልሲ ዝነበረ ኤንዞ መሪሑ ዘካይዳ ጸወታ ክትከውን ትጽቢት ይግበረላ። በዚ ከኣ ናይ ቅድም ኣሰልጣኒ ቸልሲ ዝነበረ ኤንዞ 
ማሬስካ፡ ን2026-27 ንሲቲ ንክመርሓ ኣብ ቅድሚት ከም ዘሎ ይንገር። ሲቲ፡ ንዝሓለፈ ሽዱሽተ ኣዋርሕ ማሬስካ፡ ን2026-27 ንሲቲ ንክመርሓ ኣብ ቅድሚት ከም ዘሎ ይንገር። ሲቲ፡ ንዝሓለፈ ሽዱሽተ ኣዋርሕ 
ምስ ማሬስካ ዝርርብ ከተካይድ ጸኒሓ’ያ። ማሬስካ’ውን ንሕቶ ሲቲ ብምቕባል ንምውጻእ ጓርድዮላ ይጽበ ምስ ማሬስካ ዝርርብ ከተካይድ ጸኒሓ’ያ። ማሬስካ’ውን ንሕቶ ሲቲ ብምቕባል ንምውጻእ ጓርድዮላ ይጽበ 
ከም ዘሎ ይንገረሉ። ማሬስካ፡ ኣብቲ ሲቲ ስሉሳዊ ዓወት ዘመዝገበትሉ ዓመተ 2022-23 ከም ተሓጋጋዚ ከም ዘሎ ይንገረሉ። ማሬስካ፡ ኣብቲ ሲቲ ስሉሳዊ ዓወት ዘመዝገበትሉ ዓመተ 2022-23 ከም ተሓጋጋዚ 
ኣሰልጣኒ ብምዃን ኣብ ሲቲ ሰሪሑ ነይሩ’ዩ።ኣሰልጣኒ ብምዃን ኣብ ሲቲ ሰሪሑ ነይሩ’ዩ።
•	 ሞሪኖ፡ ንራሽፎርድ ናብ ማድሪድ ከምጽኦ ይሕልን•	 ሞሪኖ፡ ንራሽፎርድ ናብ ማድሪድ ከምጽኦ ይሕልን
ድሕሪ 13 ዓመት ናብ ርያል ማድሪድ ተመሊሱ ዝርከብ ሞሪኖ፡ ንእንግሊዛዊ ኣጥቃዓይ ማርኮስ ድሕሪ 13 ዓመት ናብ ርያል ማድሪድ ተመሊሱ ዝርከብ ሞሪኖ፡ ንእንግሊዛዊ ኣጥቃዓይ ማርኮስ 

ራሽፎርድ ከፈርሞ ከም ዝደሊ ተገሊጹ። ራሽፎርድ፡ ብልቓሕ ምስ ባርሴሎና ኣብ ምጽዋት’ዩ ዝርከብ። ራሽፎርድ ከፈርሞ ከም ዝደሊ ተገሊጹ። ራሽፎርድ፡ ብልቓሕ ምስ ባርሴሎና ኣብ ምጽዋት’ዩ ዝርከብ። 
ኣብ ባርሴሎና ሕጒስ ህይወት የሕልፍ ከም ዘሎ ዝገልጽ ራሽፎርድ፡ ብሰንኪ ናይ ዕድጊ ኩነታት ግን ኣብ ባርሴሎና ሕጒስ ህይወት የሕልፍ ከም ዘሎ ዝገልጽ ራሽፎርድ፡ ብሰንኪ ናይ ዕድጊ ኩነታት ግን 
ብቀዋሚ ክሰጋገር ኣይከኣለን ዘሎ። ራሽፎርድ፡ ኣብ ትሕቲ ሞሪኖ ካብ 2016 ክሳዕ 2018 ኣብ ማንቸስተር ብቀዋሚ ክሰጋገር ኣይከኣለን ዘሎ። ራሽፎርድ፡ ኣብ ትሕቲ ሞሪኖ ካብ 2016 ክሳዕ 2018 ኣብ ማንቸስተር 
ዩናይትድ ተጻዊቱ ነይሩ’ዩ።ዩናይትድ ተጻዊቱ ነይሩ’ዩ።

ዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለም
ሸዊት ተኽለሸዊት ተኽለ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና እምበረሚ 755 ፡ከባቢ ሚ/ሪሕርሻ 181672

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ቤት መሸጣ መድሃኒት ጎዳይፍ 20/5/26

ቓዛ - ሓገዝ ዝጸዓና ጀላቡ ተወሪረን
ሓይልታት እስራኤል፡ ንፍልስጤማውያን 

ሰብኣዊ ሓገዝ ንምሃብ ናብ ቓዛ ዘምረሓ 
ጀላቡ፡ ኣብ ምብራቓዊ ክፋል ማእከላይ 
ባሕሪ ምስ በጽሓ 41 ካብኣተን ከም 
ዝወረሩወን፡ ኣዳለውቲ ናይተን ናይ ሓገዝ 
ጀላቡ ሓቢሮም።

ይዅን’ምበር፡ 10 ጀላቡ ገና ናብ’ቲ 
ተኸርዲኑ ዝርከብ ወሽመጥ ቓዛ ገጸን 
መገደን ይቕጽላ ከም ዘለዋ ኣረዲኦም።
እተን ክሳብ ሕጂ መገደን ዝቕጽላ ዘለዋ 

ጀላቡ፡ ካብ ቓዛ ኣስታት 121 ኖቲካል 
ማይልስ (224 ኪ.ሜ) ርሒቐን ከም 

ዘለዋ’ውን ኣመልኪቶም።
ዝሓለፈ ሰሙን፡ ንፍልስጤማውያን 

ሰብኣዊ ሓገዝ ዝጸዓና ልዕሊ 50 ጀላቡ 
ካብ ወደባዊት ከተማ ማርማሪስ ቱርኪ 
ከም እተበገሳ ይዝከር።
ሓያሎ ሃገራት፡ ነቲ እስራኤል ኣብ ልዕሊ 

ረድኤት ዝጸዓና ጀላቡ እትፍጽሞ ዘላ 
መጥቃዕቲ ኮኒነንኦ ኣለዋ። 
ሚኒስተራት ጉዳያት ወጻኢ ቱርኪ፡ 

ስጳኛ፡ ዮርዳኖስ፡ ፓኪስታን፡ ባንግላድሽ፡ 
ብራዚል፡ ኢንዶነዥያ፡ ኮሎምብያ፡ ሊብያን 
ማልዲቭስን ኣብ ዝሃብዎ ሓባራዊ መግለጺ፡ 
ንተግባራት ሓይልታት እስራኤል “ቅሉዕ 
ጥሕሰት ኣህጉራዊ ሕግን ኣህጉራዊ 
ሰብኣዊ ሕግን” ክብሉ ወቒሶሞ ኣለዉ።
እቶም ሚኒስተራት ወሲኾም፡ 

ኩሎም ተኣሲሮም ዘለዉ ተሓለቕቲ 
ፍልስጤማውያን ብቕልጡፍ ክፍትሑ፡ 
ከምኡ’ውን መሰሎም ምሉእ ብምሉእ 
ክሕለወሎም ጸዊዖም።

ሩስያ፡ ልምምድ ኑክለስያዊ ኣጽዋር ተካይድ
ሚኒስትሪ ምክልኻል ሩስያ፡ ትማሊ 

ሰሉስ ኣብ መላእ እታ ሃገር ብኣሽሓት 
ዝቑጸሩ ወተሃደራት ዘሳተፈ ናይ ሰለስተ 
መዓልታት ልምምድ ኑክለስያዊ ኣጽዋር 
ከም ዝጀመረ ተሓቢሩ።
እዚ ዝተሓበረ፡ መጥቃዕቲ ሰብ ኣልቦ 

ነፈርቲ ዩክሬን ኣብ ሩስያ ጻዕጺዑ ኣብ 
ዘለወሉን፡ ፕረዚደንት ሩስያ ቭላድሚር 
ፑቲን ናብ ቻይና ኣብ ዘምርሓሉ ዘሎን 
እዩ።
እቲ ልምምድ፡ እቲ ኣብ መንጎ ሩስያን 

ኣመሪካን ዝተበጽሐ ናይ መወዳእታ 
ስምምዕ ኑክለስያዊ ኣጽዋር ድሕሪ 
ምፍራሱ ድሒሪ ገለ ኣዋርሕ እዩ ዝካየድ 
ዘሎ።
 “ሓይልታት ፈደረሽን ሩስያ ንዝኾነ 

ወተሃደራዊ ስግኣታት ንምብዳህ ድሉዋት 
ክኾኑ ስለ ዘለዎም፡ ካብ 19 ክሳብ 21 
ግንቦት 2026 ዝቕጽል ልምምድ የካይዱ 
ኣለዉ፡” ክብል ሚኒስትሪ ምክልኻል 
ናይታ ሃገር ገሊጹ።
ኣብ ዝሓለፈ ለካቲት፡ ቻይና ምስ 

ኣመሪካ ዝነበራ ቀያዲ ስምምዕ ‘ኒው 

ስታርት’ ብምብቅዑ፡ ክልተአን ዓበይቲ 
ኑክለስያዊ  ሓይልታት ዓለምና ካብ 
ዝተፈላለየ ቀይዲታት ብወግዒ ከም 
ዝላቐቓ ገይሩወን ከም ዘሎ ይግለጽ።
እቲ ኑክሌሳዊ ልምምድ፡ ልዕሊ 65 ሽሕ 

ወተሃደራትን 7,800 ዝተፈላለየ ኣጽዋርን 
ዘጠቓልል ኮይኑ፡ ካብኡ እቲ ልዕሊ 200 
መወንጨፊ ሚሳይላት ከም ዝኾነ፡ ሚኒስትሪ 
ምክልኻል ናይታ ሃገር ኣፍሊጡ። 
ብዘይካ’ዚ፡ ነፈርቲ ውግእ፡ መራኽብ 

ኲናት፡ ከምኡ ድማ ኑክሌር ዝዓጥቃን 

ዘይዓጥቃን ሳብማሪናት ኣብቲ ልምምድ 
ክሳተፋ ምዃነን፡ እቲ ሚኒስትሪ ኣመልኪቱ።
እቲ ሚኒስትሪ ወሲኹ፡ ክሩዝን 

ባሊስቲካውን ሚሳይላት እውን ኣብቲ 
ልምምድ ንፈተነ ከም ዝውንጨፉ 
ገሊጹ’ሎ።
ሩስያ፡ ኑክለሳዊ ቦምባ ናይ ምሽካም 

ዓቕሚ ዘለዎ ሚሳይላት (ኦሬሽኒክ)፡ ኣብ 
መሬት ናይታ መሓዛኣን ምስ ሃገራት 
ኪዳን ሰሜን ኣትላንቲክ (ኔቶ) እትዳወብን 
ቤላሩስ ኣጻዊዳ ከም ዘላ ይፍለጥ።

ኢራን፡ ሓድሽ እማመ ሰላም 
ንኣመሪካ ኣቕሪባ

መንግስቲ ኢራን፡ ኣብ ሊባኖስን ኣብ 
ካልእ ግንባራት ማእከላይ ምብራቕን 
ዝካየድ ዘሎ ተጻብኦታት ኣመሪካ ደው 
ክብል፡ ሓይልታት ኣመሪካ ናብ ኢራን 
ካብ ዝቐረቡ ከባቢታት ክወጹ፡ ከምኡ’ውን 
ብሰንኪ መጥቃዕቲ ኣመሪካን እስራኤልን 
ናይ ዝሰዓበ ዕንወት ካሕሳ ክኸፍሉን 
ዝብል ናይ መወዳእታ እማመ ሰላም 
ንኣመሪካ ከም ዘቕረበላ ተሓቢሩ።
ብዘይካ’ዚ፡ ምክትል ሚኒስተር ጉዳያት 

ወጻኢ ኢራን ካዘም 
ጋሪባባዲ፡ ኢራን ኣብ 
ልዕሊኣ ጸኒዑ ዘሎ 
እገዳ ክለዓለላ፡ ተዓጽዩ 
ዘሎ ፊናንሲያዊ 
ሓሳባታ ክልቀቐላን 
ኣመሪካ ኣብ ልዕሊ 
ወደባታ ኣጽኒዓቶ ዘላ 
ክርደና ከብቅዕን ከም 
ዝጠለበ፡ ማዕከናት ዜና 
ናይታ ሃገር ኣመልኪተን።
ትራምፕ፡ ኢራን ትማሊ ሰኑይ ናብ 

ኣመሪካ ሓድሽ ናይ ሰላም እማመ ምስ 
ለኣኸት፡ ኣብ ልዕሊ እታ ሃገር ዳግማይ 
መጥቃዕቲ ንምጅማር ሓንጺጹዎ ዝነበረ 
ውጥን ከም ዘቋረጾ፡ እዚ ድማ ንኑክለስያዊ 
መደባት ኢራን ኣብ ዝድርት ስምምዕ 
ንምብጻሕ ዕድል ዝህብ ምዃኑ ገሊጹ።

ኮንጎ - ቁጽሪ ግዳያት ሕማም 
ኢቦላ ልዕሊ 130 በጺሑ

ኣብ ደሞክራስያዊት ሪፓብሊክ ኮንጎ፡ 
ብሰንኪ ለብዒ ሕማም ኢቦላ ናይ ዝሞቱ 
ሰባት ቊጽሪ 131 ከም ዝበጽሐ፡ ሚኒስትሪ 
ጥዕና ናይ’ታ ሃገር ሓቢሩ።
ብዘይካ’ዚ፡ 513 ካልኦት በቲ ቀታሊ 

ቫይረስ ተለኺፎም ክኾኑ ከም ዝኽእሉ፡ 
እቲ ሚኒስትሪ ኣመልኪቱ።
ውድብ ጥዕና ዓለም ትማሊ ሰሉስ ኣብ 

ዝሃቦ መግለጺ፡ ስፍሓትን ቅልጣፈን ናይቲ 
ድሮ ናብ ኡጋንዳ ክዝርጋሕ ጀሚሩ ዘሎ 
ለበዳ ኣዝዩ ዘስግእ ምዃኑ ገሊጹ።
እቲ ብቫይረስ ‘ቡንዲቡጊዮ’ ዝስዕብን 

ኣብ ዝሓለፈ ፍርቂ ዘመን ኣብ ኣፍሪቃ 
ልዕሊ 15 ሽሕ ሰባት ዝቐተለን ሕማም 
ኢቦላ፡ ዝኾነ ዓይነት ክታበት ኣይተረኽቦን 
ዘሎ - ብመሰረት ሰብ ሞያ ጥዕና።
ንፈለማ እዋን ኣብ 1976 ኣብ ‘ዛየር’ 

(ናይ ሕጂ ደሞክራስያዊት ሪፓብሊክ 
ኮንጎ) ዝተቐልቀለ ኢቦላ፡ ካብ መንካዕ 

ዝተበገሰ ምዃኑ’ዩ ዝእመን።
ኣብ’ዛ ንመበል 17 ግዜ እቲ ለብዒ 

ኣጋጢምዋ ዘሎ ኣፍሪቃዊት ሃገር፡ ካብ 
2018 ክሳብ 2020 ኣብ ዝነበረ እዋን፡ ጠንቂ 
ሞት 2,300 ሰባት ከም ዝኾነ ኣይርሳዕን።
ኣብ ዝሓለፈ 50 ዓመታት፡ ኣብ ሃገራት 

ኣፍሪቃ ጥራይ ኣስታት 15,000 ሰባት 
በቲ ሕማም ሞይቶም ኣለዉ - ብመሰረት 
ጸብጻባት።
ማእከል ናይ’ቲ ለበዳ ኣብ ሰሜናዊ 

ምብራቕ ደ.ሪ.ኮንጎ፡ ማለት ኣብቲ ምስ 
ኡጋንዳን ደቡብ ሱዳንን ዘዳውብ 
ከባቢታት ኮይኑ፡ እቲ ከባቢ ማእከል ዕደና 
ወርቂ ብምዃኑ ምንቅስቓስ ናይ ሰባት 
ቀጻሊ ከም ዝኾነ ይሕበር።
እቲ መልከፍቲ ብብዝሒ ኣብ ደ.ሪ.ኮንጎ 

ኣጋጢሙ እኳ እንተ ሃለወ፡ ናብ ጐረባብቲ 
ሃገራት’ውን ድሮ ከስፋሕፍሕ ጀሚሩ 
ምህላዉ’ዩ ዝግለጽ ዘሎ።

እቲ ንዓለምለኻዊ ቀረብ ነዳድን ካልእ 
ንግዳዊ ኣቑሑን ቀንዲ መተሓላለፊ 
መስመር ዝኾነ መጻብቦ ሆርሙዝ ብዘተ 
ዳግማይ ንክኽፈት፡ ጸቕጢ ማሕበረሰብ 
ዓለም ኣብ ልዕሊ ትራምፕ ኣብ ዝሕይለሉ 
ዘሎ እዋን፡ እቲ ኣመሪካዊ ፕረዚደንት ነቲ 
ግጭት ንምዕራፍ ቅሩብ ምዃኑ ገሊጹ 
ነይሩ።
ትራምፕ ብዘይካ’ዚ፡ ኢራን ኣብ ስምምዕ 

እንተ ዘይበጺሓ፡ ከቢድ መጥቃዕቲ ከም 

ዝፍጸመላ ብተደጋጋሚ ከፈራርሕ ጸኒሑ 
እዩ።
እዚ ከምዚ’ሉ እንከሎ፡ ትራምፕ፡ ብሕቶ 

ቀጠር፡ ስዑዲ ዓረብን ሕቡራት ኢማራት 
ዓረብን መሰረት፡ ኣብ ልዕሊ ኢራን ክፍጸም 
ተሓሲቡ ዝነበረ መጥቃዕቲ ከም ዘወንዘፎ 
ድሕሪ ምግላጽ፡ “ሕጂ ዕቱብ ዝርርብ 
ይካየድ ኣሎ፡” ክብል ኣመልኪቱ።

